Boek 30 - Liggaam – Siel – Gees

Boek 30 - Liggaam – Siel – Gees
Voorwoord
Dit moet lig word onder die mense
Opheldering oor die Oergees en sy afvalligheid
Uitleg oor die bestaan as mens
Die belang van die aardse lewe as mens
Wat was die mens in die allereerste begin?
Die mens is geen "toevalsproduk" van `n skeppende mag nie
Die gang van die sielspartikeltjies in die materie - bewustelike werk aan die siel
Die proses van die terugbring
Die stadium van die “Ek-bewussyn”
Opheldering oor die materie en haar opdrag
Die vergeesteliking van siel en liggaam - wat is die materiële liggaam?
Opstanding - Die vergaan van die vlees
Die samestelling van die siel
Verdere opheldering oor die siel
Elke gees is `n oergees, geval of nie.
Die individualiteit van die siel – Deel 1
Die individualiteit van die siel – Deel 2
Die siel begin bewustelik aan haar aardse lewe
Liefde en leed – loutering van die siel
Die onverganklikheid van die menslike siel
Die arbeid van die mens aan sy siel
Die geskenk van God: `n Vonkie van Sy Liefde
`n Vonkie van God se Gees in die mens
Die goddelike geestesvonk is nodig vir die ommekeer van die wese
Die vereniging van die siel met haar gees
Die werking van die Gees in die mens - Lig
Die vereniging van die geestesvonk met die Vadergees
God se sorg vir die mens


Opheldering oor die nog dikwels voorkomende onduidelikheid betreffende die drie wesensdele van die mens.

Voorwoord

Onwetendheid en verwarring oor die drie begrippe liggaam, siel en gees heers nie net sedert vandag nie, maar bestaan al solank as die mensdom self.

God wil egter elke vraag beantwoord op `n begryplike manier, want die onwetendheid en veral die dwalinge hou die mense in geestelike "duisternis", en dit is altyd die doel van die strewe van God se teenstander.

Die Heer gee in die geskrifte opheldering oor die drie wesensdele van die mens op die eenvoudigste wyse. Hy spreek nie slegs tot die verstandsmense nie, maar tot almal wat na die suiwer waarheid verlang, ook al beskik hulle nie oor `n skerp verstand nie.

Daarom openbaar Hy Hom deur Sy profetes Bertha Dudde, wat self eenvoudig is in haar spreekwyse, sodat iedereen dit kan begryp as hy van goeie wil is.

Dit sal u nooit berou as u Sy Woorde in die hart oorweeg en opneem nie, want dan sal alle onduidelikhede en verwarrings oor hierdie drie begrippe in u verdwyn soos sneeu voor die son en die reine waarheid sal u gees soos `n helder straal verlig.

M. G.

Dit moet lig word onder die mense

B.D.8658 - 29 Januarie 1963

`n Groot geestelike gebied word vir u mense ontsluit, u, wat uself deur My laat onderrig. Want deur My en tussenpersone kan Ek hierdie kennis aan almal laat toekom wat alleen daarna verlang en deur `n lewe van liefde ook in staat sal wees om dit te begryp. Dit behels `n gebied wat `n mens nie met die verstand kan navors nie, wat vir u mense, ook onbewysbaar is en bly solank u innerlike - deur die gees - `n helder lig geskenk word, wat vir u die bewyskrag sal hê dat u uself in die ware kennis bevind.

Die geestelike gebied is onuitputlik. U God en Skepper sal u voortdurend onderrig en u steeds insig besorg, as u ten minste die voorwaardes nakom wat van u gevra word - dat u uself innig met My verbind in die gebed of deur dade van liefde, want die verbinding met My moet aanwesig wees, omdat u andersins in `n ewige geestelike blindheid sal bly. Want Ek Self is die Lig. Ek is Waarheid - Ek is die Bron waaruit Liefde, Lig, en die diepste Wysheid stroom. En hierdie stroom kan slegs vloei as die kontak tot stand gebring is wat uself moet lê, want u het dit vrywillig verbreek.

Dan word daar egter vir u `n gebied ontsluit wat u nie maar net as `n mens nie kan betree nie, as die kontak met My nie bestaan nie. Alles lê dan duidelik voor u. U deursien die geestelike samehang, u begryp My bestuur en My werksaamheid. My heilsplan van die Ewigheid word aan u onthul en is vir u begryplik. U verneem oor geestelike gebeurtenisse wat u bestaan as mens ten grondslag lê. U begryp ook die verskynsels in die natuur en kan wat daar om u heen gebeur, verklaar. My Wese word aan u onthul en baie sluiers wat nog voor u oë hang, trek weg. U kan ook insae kry in geestelike wêrelde, al is dit vereers slegs in gedagtes wat u daaroor ingelig word. Want u moet eers `n bepaalde graad van rypheid bereik het, voordat u geestelike oog homself open en `n geestelike aanskouing toelaat. 

Kennis wat u as mens volledig ontbreek, sal deur My Vaderliefde aan u geskenk word, wat u weer in die staat wil sien soos eertyds voor u afvalligheid van My, toe u uself bevind het in die helderste lig van die insig en om salig te wees. U moet weer tot die toestand terugkeer en kan dit ook tydens u aardse lewe as mens bereik. U moet egter daarna strewe, dit kan u nie geskenk word nie. U moet uself bewustelik met My verbind, My erken as u God en Skepper, as u Vader. U moet vurig na My teenwoordigheid verlang, wat u dan ook barmhartigheidgawes verseker van die hoogste waarde. Want My eindelose liefde wil haarself wegskenk en Ek wil u dus ook weer die helder lig van die insig teruggee, wat uself vertroebel het en toe heeltemal verloor het.

Bedink slegs in welke geestelike duisternis die mensdom ronddool - bedink dat maar weiniges `n sfeer van lig om homself heen skep. Dat dus as gevolg van slegs "ligvonkies" se opflits op die aarde, wat weliswaar elke mens sou kan opvang en dit dan voldoende sou wees om weer `n lig te ontsteek in die hart van `n mens wat die duisternis sou wil ontvlug. Bedink hoeveel gelukkiger die mense sou wees as hulle maar `n klein mate aan insig sou besit, wat hulle self weer telkens kon vergroot. Dan sal daar reeds `n lig in u ontsteek het; begryp dat Ek alles sal bevorder wat daartoe bydra dat dit lig word onder die mense. U sal begryp dat Ek Self vir My ook ligdraers oplei wat Ek met `n ryke kennis uitrus, wat Ek steeds dieper in die waarheid binnelei, wat slegs uit My kan voortkom. En dat Ek hierdie ligdraers weer opdra om hulle lig te laat uitstraal, sodat die duisternis wat op die mensdom druk, deurbreek kan word.

Ek wil nie dat u mense in dieselfde duisternis die aardse lewe verlaat as waarin u dit betree het nie. Ek wil dat u in die lewe as mens weer na lig verlang, en u verlange sal ook waarlik vervul word. En reeds op die aarde sal dit u gelukkig maak as dit helder in u word, as u leer begryp waarom u op aarde is en wat u eintlike lewensopdrag is. Want slegs Ek weet dat hierdie gees dan eers weer salig kan wees, as hy homself in die stroomkring van My liefdesuitstraling sal bevind. En in hierdie stroomkring wil Ek hom reeds as mens op aarde binnetrek en stuur hom daarom steeds weer strale toe wat in hom `n lig sal ontsteek, wat dan vanself soos die Oerlig van die Ewigheid lyk.

Dit wil dus sê, Ek skenk elke mens vereers `n bietjie kennis wat reik tot in die geestelike gebied - wat die mens uit eie wil kan vergroot. Hy kan gedurig aanspraak maak op die kragstroom van My liefde. Hy kan homself in die besit stel van geestelike rykdomme as hy hierdie kragstroom gebruik om te werk in liefde en dan ontsteek die liefde in hom `n steeds groter lig.

En lig beteken kennis, insig en die diepste wysheid, steeds egter op geestelike gebied, wat nie vir die verstand toeganklik is nie. Want Ekself sal dit op My neem om die mense te onderrig wat hulleself aan My toevertrou en My om verligting van hulle gees bid. Hulle sal `n omvangryke kennis in ontvangs mag neem en so dus langsaam die toestand van insig binnegaan, waarin hulle hulleself eertyds bevind het. Die duisternis wat My teenstander oor hulle uitgesprei het, sal van hulle wyk.

Hulle sal weer tot die lig kom, omdat hulle bewustelik die verbinding met My - die Oerlig van die Ewigheid tot stand gebring het en hulleself weer deur My laat aanstraal soos eens, toe hulle in alle volmaaktheid van My uitgegaan het. 

AMEN
Opheldering oor die Oergees en sy afvalligheid

B. D. 8458 - 5 April 1963

Al My sorg gaan uit na u toe wat My Wil dien in die laaste tyd voor die einde, want u moet nog baie dwalinge regstel wat Ek aan u blootlê en u daarom die middele in die hand gee om teen dit in te gaan; wat u nooit sou kon doen sonder die stuur van My Woord uit die hoogte nie. Ek weet waar die denke van die mense nog verward is. Ek weet, waar hulle vir hulleself opvattinge in hulle vasgemaak het wat hulle nie graag wil opgee nie, wat egter nie volgens die waarheid is nie. Ek wil almal opheldering gee, Ek wil die denke verlig van hulle wat van My uit die opdrag het om die waarheid te versprei.

Ek kan u altyd net weer dieselfde uitleg gee, dat u wesens is wat eens deur My uitgestraal is, wat hulle einddoel nie nagekom het nie, omdat hulle teen My in opstand gekom het. Wat Ek nou uitgestraal het as krag, was “Ek-bewuste” skepsele, in staat om na te dink en met `n vrye wil begunstig; dus geen dooie meganismes nie. Hulle het lewe in hulleself - want My krag - wat hulle oersubstansie was, is en bly iets lewend - wat aanspoor tot gestadige werksaamheid. Ek gee hierdie krag dus die vorm van wesens, wat egter geestelik te verstaan is. Hulle kon mekaar wedersyds aanskou as skitterende skepsele in die stralendste lig, elke uitgestraalde skepsel was ook `n wese op homself. Hulle was as onafhanklik voortgebring en was voortdurend met My liefdeskrag deurstraal. Hulle was ewebeelde van Myself. Hulle was miniature van My eie Wese, wat selfstandig in krag en lig kon werk en hoogs volmaak was, omdat slegs die volmaakte uit My kan voortkom.

Hierdie wesens het aan My ontrou geword en verander dus deur hulle vrye wil in die teendeel. Hulle het hulle volmaaktheid verloor, gebrekkig en ellendig geword, want die Goddelike liefdeslig wat hulle deurstraal het, het hulle afgewys en as gevolg daarvan ontdoen hulle hulleself van die goddelike. Die wesens het egter bly bestaan, slegs die Liefde het hulle prysgegee. En dit was moontlik, omdat hulle as bewys van hulle goddelike oorsprong, ook `n vrye wil besit het, wat homself na alle rigtings kon ontplooi en wat homself vir die teenoorgestelde rigting uitspreek. Die wese het dus die liefdeskrag van God - My voortdurende liefde aanstraling afgewys, en dit verklaar hulle val in die diepste diepte, omdat hulle onbekwaam geword het om werksaam te wees en in hulle substansie verhard het. Die deur My in alle volmaaktheid geskape wese het homself dus vrywillig van My verwyder en het homself steeds meer na die diepte begewe. 

Hierdie afvalligheid van die geeste van My was reeds aan u duidelik gemaak en u weet waarin hierdie afvalligheid van My bestaan; wat My liefde afgewys het. Die wesens het daardeur onbekwaam geword om te werk. Omdat die wese egter in homself My uitgestraalde krag was, en nie passief kan bly nie, moes die krag hom op `n ander manier laat voel. En dit het dus moontlik geword, deurdat hierdie krag omvorm was tot skepping en nou volgens My Wil werksaam is, dus verrig die gevalle wese `n dienende funksie in 'n ander vorm - onderhewig aan die wet van "jy moet"; wat gekluister deur die skeppingswerke gaan, met die doel van `n langsame opwaartse ontwikkeling, dit is die gevalle geestelike skepsels wat eens uit My voortgekom het.

Dit is die wesens wat Ek as hoogs volmaak geskep het, wat Ek as selfstandig buite My geplaas het as My ewebeeld, en wat hulleself nou op `n smartlike weg bevind om terug te keer, hulle weer moet omvorm tot wat hulle oorspronklik was. En daar kan aan u geen duideliker antwoord gegee word wanneer u vra waar die gees gebly het, toe die wesens geval het. 

Oor welke gees spreek u? Ek het geestelike wesens geskape en hulle het van My afvallig geword. Die siel is dus nie die siel van `n gees nie - nee, die siel self is die eens gevalle oergees, wat haarself, met die doel van uiteindelike voltooiing, in die mens beliggaam. En beliggaam `n nie-gevalle oergees haarself, dan is die se siel gewoonweg hierdie oergees, en nie slegs `n deel daarvan nie. 

Dat alle gevalle geeste nou ook steeds met sorge omring word gedurende die hele proses van terugkeer deur wesens van die lig, wat heeltemal ingegaan het op My Wil tydens hulle beproewing – sal vir u steeds weer duidelik word. Want hierdie ligwesens vind hulle geluk daarin, om by te dra tot die uiteindelike terugkeer van die gevallenes. Hulle oorgrote liefde dra steeds sorg vir alle skepsele. Hulle sorg steeds vir nuwe omhullings wat die gevalle geeste `n opwaarts gang moontlik maak. Want die liefde sal altyd volgens My Wil werksaam wees en daarom ook voortdurend toestroom na wat nog onvolmaak is, sodat sy haarself bewustelik verander tydens die lewe op aarde en weer dit word wat sy in die allereerste begin was. En hierdie ommekeer word daarom ook slegs deur die liefde tot stand gebring wat die wese as mens nou self moet ontsteek om weer die vereniging met My te vind, wat hom tot `n geluksalige wese sal maak, tot in alle ewigheid.

AMEN

Uitleg oor die bestaan as mens 

B.D. 8945 - 27 Februarie 1965

U is reeds `n eindelose lang tyd op die aarde, wat u waarlik ewighede sal kan noem. Weliswaar nie as die “ek-bewuste” oergees nie, maar in die nietigste partikeltjies het u hierdie lang weg afgelê, wat u weer na die oertoestand moet verplaas, waarin u uself in die allereerste begin bevind het. As u dit bedink dat u deur alle skeppings gegaan het - omdat in alles wat u sien, wat om u heen as skeppingswerk te beskou is, `n kragvonk uit My moet wees, omdat u andersins nie sou kon bestaan nie. Dan sal u ook al hierdie skeppings leer bekyk as eens deur My uitgestraalde geestelike, wat die verbinding met My uit eie wil verbreek het, dat omdat hulle egter onverganklik is, hulle ook weer eenmaal met My in verbinding moet tree - omdat dit wet is en bly, dat die uitgestraalde krag weer na My toe moet terugkeer. 

Dan eers sal u werklik die stadium as mens waardeer, deurdat u weer hierdie bewustelike verbinding met My tot stand moet bring. Alle skeppings om u heen sal u daaraan herinner dat dit die laaste doel is om na te strewe, as u nie opnuut die weg deur die materie wil aflê nie, waaraan u nou met My hulp ontsnap het. Dat dit so is moet u glo, want dit kom tot u deur die Gees uit My. Dog alleen so kan die gehele skepping aan u verklaar word. En Ek doen dit met die oog op die naderende einde, om mense opheldering te gee oor dit wat u en die hele skepping, in die diepste grond, is. Want die weiniges wat hiervoor oopstaan, sien daarin die enigste verklaring. 

Hulle sien daarin My oneindige liefde, die nie oortrefbare wysheid en eindelose mag, en hulle twyfel ook nie daaraan dat dit so is nie.

Maar veel meer mense dwaal rond in duisternis van gees, en om aan hulle die groot verantwoordelikheid van die aardse lewe duidelik te maak, sal `n swaar taak wees en meestal ook tevergeefs bly. En hulle kan ook die hernude gang deur die skepping van die nuwe aarde verwag, as Ek hulle nie reeds voortydig oproep van die aarde nie. As die mense hulleself maar eens ernstig besig wil hou met die vraag wát hulle is, vanwaar hulle kom en wat hulle eintlike opdrag op die aarde is, dan sou tallose ligwesens vir hulle hierdie vrae kom beantwoord. Op hierdie vrae sou die een na die ander helder gedagte volg en die duisternis sou verdwyn.

Solank u egter nie `n bietjie lig daaroor ontsteek word nie, dat die gang oor die aarde die laaste stadium is van `n ontwikkelingsproses na `n eindelose lang weg van voorontwikkeling, solank sal u ook nie bewus wees om met verantwoordelikheid deur die aardse lewe te gaan nie. En die groot gevaar bestaan; as u nie `n lewe in die liefde lei nie, dat u lewe op aarde nutteloos is. 

Sodra u egter in die liefde leef, kan u tog u doel bereik ook sonder om iets te weet van u verlede. Want slegs die liefde, wat u laat ryp word op aarde, is nodig. Omdat die liefde egter afgekoel is in die laaste tyd vóór die einde, probeer Ek u verstand aan te spreek, deurdat Ek u die lang weg oor die aarde voorhou en u eens suiwer verstandelik die langsame ontwikkeling van alle skeppings uitlê, sodat u daaroor kan gaan nadink wat u God en Skepper daarmee wil bereik. Ek probeer u slegs aan te spoor om na te dink, want dan kan die ligwesens ook tussenbeide kom en u vrae deur gedagtes beantwoord. 

As daar egter heeltemal geen liefde meer onder die mense is nie en hulle weier ook om ernstig na te dink, dan is daar geen hoop meer op redding nie. Dan tree die wet onherroeplik in werking, wat die opnuut inpas, naamlik die hernude kluistering in die materie bepaal. Maar My worsteling oor die siele sal nie verminder tot die einde nie. En waar die moontlikheid tot `n verandering van wil nog bestaan, daar lei Ek My barmhartigheidstroom heen om steeds weer `n keer die aantal te vermeerder van hulle wat self besef dat hulle uit My voortgekom het. Hulle wat weer tot My wil terugkeer, wat in die ryk van die lig binnegaan en hulle aardse lewensdoel bereik het, wat Myne is en dit sal bly.

AMEN 

Die belang van die aardse lewe as mens

B.D.8414 - 17 Februarie 1963

U bestaan as mens is die laaste tree op die ontwikkelingstrap van die eens gevalle wese, wat as siel in u beliggaam is en nog deur `n stoflike uiterlike vorm omhul is, met die doel om dit nou te oorwin en as geestelike wese die omhulsel te kan verlaat, om die geestelike Ryk binne te gaan. In die aardse bestaan kan die laaste verandering tot die oerwese weer plaasvind, as die vrye wil korrek gerig is, dus weer bewustelik na My strewe - van wie u uself eertyds vrywillig van My verwyder het. En hierdie verandering is wel baie moontlik, omdat `n oorvloed van barmhartigheid aan die mens geskenk word. En met die korrekte benutting van die barmhartigheid ook oor die krag beskik om homself van al die onsuiwere te reinig en heeltemal in die Goddelike ordening te lewe. Om dus `n lewe in liefde te lei, waardeur hy siel en liggaam kan vergeestelik en gevolglik die terugkeer tot My voltrek. 

Die mens kan egter ook alle barmhartigheid, wat tot sy beskikking staan, verontagsaam, en in plaas om opwaarts te gaan op die diepte afstuur. Hierby sal hy nie gehinder word nie, omdat hy `n vrye wil het as teken van sy goddelike herkoms. Maar hy berei vir homself dan weer `n verskriklike lot van kluistering voor, wat weer eindelose tye sal duur totdat hy weer bevry word.

U wil nie glo hoe belangrik die bestaan op die aarde vir u mense is nie, en daarom is u so lou, met betrekking tot u aardse opdrag. Maar dit gaan uiteindelik om u eie lot, en uself moet die gevolge dra. En u lot wat u uself berei het, kan nie van u afgeneem word nie. U het die keuse tussen `n ewigdurende saligheid of `n eindelose lang smartlike toestand. Maar u laat daar slegs weinig oor om eersgenoemde vir u te verwerf, eerder volg u onverskillig u aardse weg. En as u daaroor opmerksaam gemaak word, deur u medemens wat die groot gebeurtenis van die aardse lewe ken - dan hoor u hom ongelowig aan. U laat u nie beïnvloed nie, maar beskou u medemens as fantaseerders, in plaas van om self na te dink wat die rede van u aardse lewe wel kan wees 

En steeds weer sal daar in u lewe dinge gebeur wat u tot nadenke kan aanspoor. Steeds weer word u gedagtes deur gesprekke, deur die lees van boeke of eie ervaringe in die rigting gelei, sodat u self nou gaan nadink en u besighou met vrae wat uself en u bestaan op aarde betref. As u maar wil glo dat die aardse lewe as mens `n groot barmhartigheidsgeskenk is, en dat dit vir u deur die regte gebruik daarvan, onvermoeide saligheid kan oplewer.

As u maar wil glo dat daar `n sin en doel aan u aardse lewe ten grondslag lê. Dat u geen "toevalsprodukte" is, wat geen verantwoording dra vir die weg oor die aarde nie - en waarmee dit met die dood van die liggaam afgeloop is. Dit is die siel, die eens gevalle oergees wat tot uiteindelike bevryding uit alle stoflike uiterlike vorms moet kom. En die lewe op aarde as mens is die laaste stappe van `n eindelose lang ontwikkelingsgang.

U, mense, is “ek-bewuste” wesens. En u is slegs daarom ek-bewus, omdat u liggaamlike omhulsel `n oergees in homself dra wat as `n ek-bewuste wese eens uit My voortgekom het. Dus nie u liggaam, u verstand, veroorsaak by u die “ek-bewussyn” nie. Dit is die siel wat u eintlike lewe is en wat ook die mens eers tot `n “ek-bewuste” wese laat word. Want sonder hierdie siel is die mens slegs `n stoflike uiterlike sonder lewe, ook al is alle organe aanwesig, wat egter sonder die siel geen enkele funksie kan uitoefen nie. Hierdie uiterlike vorm, die liggaam, het die siel nodig om te kan lewe: `n Oergees, wat die liggaam eers lewend kan laat word en hom tot elke werksaamheid in staat stel. 

U, mense moet u steeds voor oë hou dat u met `n bepaalde doel oor die aarde gaan - en u sodoende die beweegredes en die doel daarvan moet probeer deurgrond. Dan sal u ook uitsluitsel gegee word deur gedagtes wat Ek u Self sal ingee, sodat u tot insig kan kom. Steeds weer sal Ek My bodes aan u stuur en deur hulle probeer om u daartoe te bring om na te dink. Dit sal u waarlik maar net tot seën wees as u nie onverskillig deur die lewe gaan nie, maar ook die gawe van die verstand benut, wat u tot die korrekte houding teenoor u God en Skepper kan voer - en u dan ook verseker tot die korrekte insig sal laat kom. Want Ek dra waarlik sorg vir elke mens afsonderlik, sodat hy die kort barmhartigheidstyd as mens goed gebruik en sy einddoel bereik, dat sy siel weer terugkeer tot My - van Wie hulle eens as geskape geeste uitgegaan het.

AMEN

Wat was die mens in die allereerste begin?

B.D.8401 - 3 Februarie 1963

Ek wil u steeds net dit in oorweging gee, dat u van Goddelike oorsprong is en dat u uself daarom moet beskou as `n vonkie wat deur Myself uitgestraal is - wat ewig bly wat hulle was, naamlik goddelike skepsele van dieselfde oersubstansie as wat Ekself is. Ook nadat uself totaal verander was tot wesens is hulle self van alle goddelike eienskappe beroof. Dog hierdie toestand duur nie vir ewig nie, maar verander ook weer, sodat hulle oorspronklike natuur weer tevoorskyn kom, sodat hulle weer skep en werk in alle volmaaktheid soos Ek, dat hulle weer tot My ewebeeld word en dan ook sal bly tot in alle ewigheid.

As u daaroor nadink dat u van Myself uitgegaan het, dat die hoogste, volmaakte Wese u geskape het vanuit Sy liefde, dan moet u heeltemal opbloei en geen ander verlange meer hê as om weer te wees wat u in die begin was nie. En u gebrekkigheid en swakheid, wat u nou insien, moet u baie nederig laat word en u tot innige gebed aanspoor dat Ek u mag help om weer so te word, dat u uself met My kan verenig. En waarlik, u sal barmhartigheid ontvang in oorvloed, want hierdie wil open vir My u hart en Ek kan dit nou ook vul met My liefdeskrag, wat dit nou vir u moontlik maak om u te verander en weer u oerwese aan te neem. 

En daaraan moet u altyd weer dink dat u van Myself uitgegaan het. Dat u Myne is en ook sal bly, omdat Ek niks opgee wat aan My behoort nie. En al het u uself ook vrywillig van My afgewend en volhard het in u weerstand teen My; u is en bly deur My eens uitgestraalde liefdeskrag wat onherroeplik ook eens weer na My toe terugstroom - omdat dit `n wet is van die ewigheid.

Maar die eie besef van u herkoms sou vir u die terugweg verkort, want dan besef u dat u goddelike skepsele is, dan is dit reeds die eerste tree op die terugweg tot My. Want eens wou u My nie erken as u God en Skepper van die Ewigheid nie, en dit was u val. Dit was hoogmoed wat u laat meen om die toevoer van My krag te ontbeer, en wat sodoende u ellendige toestand veroorsaak het.

Was u egter in die aardse lewe van u goddelike afkoms bewus, dan weet u ook dat u slegs in verbinding met My, weer lig en krag kan ontvang; dat u slegs wanneer My liefdeslig helder deur u straal, u goddelike eienskappe weer kan terugwen en dat dit nie onmoontlik is om weer in u oertoestand binne te gaan nie. Dat u waarlik tot God kan word, soos dit in die allereerste begin u bestemming was. Beskou u uself egter as swerwers op aarde sonder doel, as kreature wat net soos ander skeppings die wêreld bevolk en verganklik is; dan is u gees totaal verduister en die weg is nog eindeloos lank tot u uiteindelike terugkeer, tot vanwaar u uitgegaan het, tot u God en Vader van die Ewigheid. Dan sal u ook in die doel van u lewe op aarde geen sin of bedoeling sien nie. U gedagtes is slegs op die aardse gerig en u gee self uitdrukking aan u totaal veranderde wese, deur u verkeerde houding teenoor My - u God en Skepper.

Beskou slegs uself en vra uself dikwels af wat die rede van u menswees wel mag wees. Dink daaroor na wat u is en waar u vandaan gekom het. Beskou uself nie as so minderwaardig deur te dink dat u met u liggaamlike dood weer vergaan in 'n niks nie. Want dan stel u uself nog onder `n dier wat nie kan dink nie, want u gebruik nie u verstand wat aan u gegee word nie. Reeds u vrye wil en u verstand moes `n bewys vir u wees van `n Mag wat u geskep het en Wie se skeppings van die grootste wysheid blyke gee. 

Hierdie "Mag" het beslis niks gebrekkig buite Hom geplaas nie, maar wesens in hoogste volmaaktheid. Maar u mense, weet nie dat u die wesens is wat van My afvallig geword het nie. Daarom wys Ek u steeds weer op u vrywillige verval en ook op My liefdevolle sorg, om u tot `n vrywillige terugkeer te beweeg. 

En daarom probeer Ek slegs om u tot nadenke aan te spoor oor uself, wat u is en om welke rede u op die aarde leef. U moet daaraan dink watter wonderwerk van die skepping uself is, hoe kunstig u liggaam geskape is en hoe al sy funksies uitermatig knap ingerig is. Daaraan sou u al moet sien dat u van Goddelike oorsprong is en dat u Skepper `n hoogs volmaakte Wese moet wees, wat hierdie skepsele buite Hom laat ontstaan het, wat kan dink en wil en daarom tot iets anders bestem moet wees, as maar net u weg oor die aarde te gaan en die aardse verpligtinge na te kom - en dan weer te vergaan. En kon u maar tot die insig kom dat u aardse lewe `n sin en `n doel moet hê, dan sou u ook moeite doen om dit te deurgrond en dan sou die weg omhoog ook vir u verseker wees. Want dan was u self bewus van u verantwoordelikheid en die een goddelike eienskap na die ander sou weer in u tevoorskyn kom, omdat u oersubstansie Goddelike krag is. Dan sal u ook die verbinding met My soek en My dus ook die moontlikheid gee om u weer met My liefdeskrag te deurstraal - en dan sal u weer wees wat u was vanaf die begin van die tye. 

AMEN

Die mens is geen "toevalsproduk" van `n skeppende mag nie

B.D.8943 - 25 Februarie 1956

Die mens met al sy ondeugde, foute en gebreke is maklik geneig om te glo dat hy so deur God geskape is – ten minste, as hy nog glo dat hy uit Hom voortgekom het. Maar hierdie Skepper van sou alle liefde en wysheid ontsê moet word by Sy beweegredes wat Hom daartoe gebring het om wesens te skep, en dan sou elke mens slegs die produk wees van `n wese wat dus self onvolmaak was, wat vanuit `n gril wesens skep, maar aan wie die hoogste volmaaktheid nooit toegeken sou kan word nie. 

Wie dus ooit so 'n gedagte kan koester, die is nog heeltemal sonder lig. Hy vorm van die Skepper `n totaal valse begrip vir homself, want die bestaan as mens is maar `n stadium van `n oneindige lang ontwikkelingsproses. Dit is egter tegelykertyd ook die vernaamste stadium, want gedurende hierdie tyd neem die wese nou as mens die laaste wilsbeslissing - om dan ook weer sy oertoestand, waarin hy eens geskape was, te kan bereik.

U almal moet weet, dat u afkomstig is uit die hoogs volmaakte Wese wat net so in `n toestand van die hoogste volmaaktheid verkeer het, en dat u nou in `n toestand is wat u vir uself geskep het, wat dus nie die werk van u Skepper van die Ewigheid was nie. U almal moet weet dat dit maar `n tussentydse situasie is wat uself veroorsaak het deur die verkeerd rig van u wil. Hierdie toestand sou u egter weer kan verander na u oertoestand, as u wil eweneens daartoe bereid sou wees.

Daarom moet u stry teen al u ondeugde en foute. U moet probeer om uself te verander en vir u `n toestand te skep waarin u alle foute in deugde kan omsit; waarin u, vanuit `n houding wat heeltemal teen God gerig is, `n verandering kan realiseer wat u in Sy nabyheid plaas en u weer die oertoestand nader waarin u eens uit Hom voortgekom het.

U kan nooit die "ek is" as mens, as `n afgeslote lewe beskou nie. U sou altyd moet weet dat daar `n "vroeër" was en dat daar ook `n "hierna" is. Dat u egter in u bestaan as mens `n beslissing moet neem of u vry wil wees van elke vorm, (die liggaam = opm.v.d,uitg.) of dat u weer sal terugval in `n stadium wat u al sedert lankal oorwin het. Maar glo nie dat u `n "toevalsproduk" is van `n skeppende mag , wat uit willekeur wesens buite homself geplaas het wat min of meer met gebreke en ondeugde van allerlei aard behep is nie. Glo dat liefde en wysheid aan hierdie Skeppingsmag toegeken moet word en dat Hy u geskep het met die bedoeling om Hom self, dit wil sê Sy Liefde in die geskape wesens te kan laat binnestroom; wat ewenwel deur die wesens self verhinder is; dat hulle dus die liefde afgewys het en daardeur in die teendeel verkeer, in die wesens wat u nou as mens is - maar altyd met die doel om weer u vroeëre hoedanigheid te verwerf.

Beskou dus u tyd op aarde maar as `n deurtog. Beskou dit as `n in die Goddelike plan voorsiene terugvoering tot u eintlike toestand, omdat u eens hoogs volmaak uit die Skeppingsmag voortgekom het. En weet dat u in die aardse lewe alle moeite moet doen om teen alle ondeugde te veg wat u belet om weer die vereniging met u Skepper van die Ewigheid, wat u Vader wil wees, aan te gaan, dat u egter oneindig salig sal wees as u sal slaag met hierdie omkeer; as u die verandering tot liefde moontlik maak en u daardeur die liefdestraal van u Vader weer mag opvang wat vir u hierdie saligheid berei. Want dit alleen is u doel, om weer te word wat u in die oerbegin was, `n hoogs volmaak staande wese, soos u eens uit God voortgekom het.

AMEN 

Die gang van die sielspartikeltjies in die materie - bewustelike werk aan die siel

B.D.5198 - 26 Augustus 1951

Onder materie is geordende geestelike substansie te verstaan, wat weer geestelike substansie in sigself berg wat veronderstel is om die ontwikkelingsgang te gaan, volgens die heilsplan van die Ewigheid. Hierdie geestelike substansies, wat deur die materie as `n uiterlike omhulsel gevange gehou word, verenig hulleself tydens die ontwikkelingsgang met steeds gelyke substansies en kan beskou word as sielspartikeltjies wat weer die afsonderlike skeppingswerke bevolk.

In elke skeppingswerk, hetsy die vaste materie, die plante- of dierewêreld, is dus sulke sielspartikeltjies aanwesig, wat hulleself ook weer wil aaneensluit om dan `n geheel te vorm in `n nuwe uiterlike gedaante, wat steeds meer en meer ooreenkoms kry met die menslike vorm.

`n Eindelose lang tyd verloop tot na die deurloop van alle sielspartikeltjies deur die hele skepping en saamgekom het om nou, as menslike siel, weer `n uiterlike vorm te betrek, aan wie `n duidelike opdrag gegee word om totale onafhanklikheid te bring van elke uiterlike omhulsel.

Die menslike liggaam is dus nou die uiterlike omhulsel wat die siel omsluit, en nou `n sodanige taak het om die geestelike wat dit bevat, tot rypheid te bring. En die uitryping geskied nou op die manier, dat die mens in vrye wil - die teken van sy Goddelike oorsprong – trag om elke sielesubstansie met die korrekte orde uit God vertroud te maak, dit wil sê alle karakteristieke eienskappe van die ontelbare klein sieledeeltjies op `n grondslag, wat vir God welgevallig sal wees, te bring, dus om elke neiging na God te rig.

Al die verlange wat van God af weg gerig is, moet verander word in `n gevoel om na God te strewe en dit is die bewustelike sielearbeid, wat die mens tot stand moet bring tydens sy lewe op aarde. Dit moet eintlik so begryp word dat alles wat die siel uit haar vroeëre beliggaming nog aankleef, afgelê moet word; dat dierlike drifte dus oorwin moet word en so ook die verlange na die materie gedood moet word. Want al hierdie aandrifte stam uit die voorontwikkeling en hang die siel nog ten seerste aan as `n merkteken van die ontwikkelingsgang van voorheen.

Hiermee is `n baie duidelike riglyn gegee vir die opdrag wat die mens op die aarde het, want God se wil word daardeur geopenbaar aan die mense deur Sy Woord. Die siel is as`t ware nog die ongeordende geestelike wat tot ordening gebring moet word, waarheen sy haarself egter kan beweeg, omdat sy haarself in die stadium van die vrye wil bevind. Sy kan in haarself wel orden, maar is nie daartoe gedwing nie.

Dog so gou daar ordening kom, het die Gees uit God toegang, wat nie deur `n chaos van aandrifte en ongereelde substansies kan deurdring nie; of beter gestel: Self nie-ordenend mag ingryp - wanneer die wil ontbreek nie. Die ordening word nou tot stand gebring wanneer die afsonderlike eienskappe wat spesiaal op die voorgrond getree het, wat `n vorige beliggaming gekenmerk het, omgesit word in die teendeel. Want al die geestelike wat hulleself in die begin van ontwikkeling bevind, is onvolmaak, en die volmaakte word die sin en doel van die beliggaming. Dus kan die eienskappe wat nog uit die vroeëre beliggaming herkenbaar is, nooit met die Goddelike ordening ooreenstem nie, maar moet omgesit word in die teendeel tot alleen liefde, goedheid, nederigheid, sagmoedigheid, geregtigheid en barmhartigheid, wat die karakterbepaling van die mens en voortekens is van die nagestreefde voltooiing; tot die Goddelike ordening te sien is en die siel van die mens nou haar doel bereik het en dan haar liggaamlike, materiële uiterlike vorm kan verlaat; om as geestelike wese nou opwaarts te strewe, egter in die besit van lig en krag wat haar vooruitgang in die hiernamaals verrassend vinnig bevorder.

AMEN

Die proses van die terugbring

B.D. 8564 - 20 Julie 1963

Niks kan vir ewig verlore gaan, wat eens deur My en My krag ontstaan het nie. Dit bly bestaan omdat dit onverganklik is en keer ook onherroeplik na My toe terug, as die Kragbron van die Ewigheid, omdat dit in die wet van My ewige ordening gegrondves is. Tog kan die wesenlike, wat uit My voortgekom het, as volmaakte, goddelike skepsel, uit vrye wil omslaan in die teendeel. Hy kan sy volmaaktheid prysgee en homself vorm tot `n wese wat homself verset teen God.

En dit het hulle gedoen en was nie deur My gehinder nie, omdat Ek `n plan nagestreef het. Want Ek het vir al My geskape wesens `n doel gestel: Dat hulle tot My "kinders" sou word, wat Ekself nie kon skep nie, maar wat hulle in vrye wil self daartoe moet vorm. En dus het Ek nie verhinder dat hulle van My verval nie, maar het vir al hierdie wesens `n proses voorberei om hulle terug te bring. Ek het die eens van My as wesens uitgestraalde krag omvorm tot skeppingswerke van allerlei soort. Ek laat die wesens uiteenval in ontelbare partikeltjies waardeur ook skeppingswerke tot lewe gebring was. En sodoende het die krag nou werksaam geword volgens My Wil, dit wil sê, gehoorsaam aan die natuurwet het elke skeppingswerk die toegewysde opdrag verrig, want niks het Ek laat ontstaan sonder sin of doel nie. 

Elke skeppingswerk het sy bestemming en My Liefde, Wysheid en Mag het dus `n aardse wêreld laat ontstaan wat al die gevalle sielspartikeltjies omsluit, wat hulleself nou langsaam positief ontwikkel, omdat hulle hulleself eens weer as `n afsonderlike individu sou aaneensluit. Omdat hulle weer hulleself as die eens gevalle oergees in `n mens sou beliggaam, om dan die laaste wilsproef te deurstaan, naamlik om homself vrywillig na My te keer soos wat hy homself eertyds vrywillig van My afgekeer het.

Hierdie eindelose lang ontwikkelingsgang beteken nou vir dié oerwese wat in partikeltjies opgelos is, `n weg van dien in teenstelling tot die val, wat veroorsaak was deur die arrogansie en die heerssug van die wese. Die terugkeer kan slegs plaasvind deur onafgebroke diensbaar te wees, wat nou weliswaar in die "jy moet toestand" geskied, en dat die wese tydens sy menswees, vrywillig moet dien - aangespoor deur die liefde, wat dan ook 'n sekere voltooiing op hierdie aarde waarborg.

Dit is `n eindelose lang weg wat die eens gevalle wese moet aflê, totdat hy in die toestand van wilsvryheid as mens, sy laaste beslissing kan neem. En hierdie weg is so ontsettend smartlik, dat die mens die herinnering daarvan ontneem word - want hy moet vry beslis. Om te weet van die lyding en die ellende in die gekluisterde toestand, sou hom onvry maak in sy denke en wil as mens. Want die angs sou hom dryf tot die korrekte beslissing, wat egter vir die siel en haar voltooiing heeltemal waardeloos sou wees. Die mens moet vry en uit liefde dien en homself daardeur tot voltooiing bring en daarom gaan hy sy weg oor die aarde.

Want die mens is die eens gevalle oergees, vir wie deur My eindelose liefde alle moontlikhede ontsluit is om weer te word wat hy eertyds was: `n Hoogs volmaakte wese, wat nou egter in vrye wil die volmaaktheid kan bereik wat Ek hom nie kon gee nie en nou is "die werk van My Hande" voltooi tot My ewebeeld – en het hy My kind geword.

Dit is die doel wat Ek My gestel het vanaf die allereerste begin, waar `n eindelose lang weg van ontwikkeling egter voor nodig was en as My heilsplan van die ewigheid opgeneem moet word. En so weet u mense, dat u die gevalle geestelike is wat uself vlak voor die einddoel bevind, wat daarin bestaan dat u uself uit vrye wil met My moet verbind, wat weer beteken dat u uself moet omvorm tot liefde om u met My as die Ewige Liefde te kan verenig.

U weet nou dat u bestaan nie nou eers as mens begin het nie, maar dat u al ewige tye bestaan. U moet nie glo dat u uit My voortgekom het in `n toestand wat nie volmaak genoem kan word nie, want u het swakhede en gebreke. U is geen volmaakte skepsel nie en kan dus ook nooit as te nimmer in hierdie toestand uit My voortgekom het nie, wat slegs die volmaakte kan skep.

En hierdie kennis moes u al laat dink het en u tot die insig gebring het dat u aardse lewe ook `n doel moet hê, naamlik om weer die volmaaktheid te bereik waarin u uself eertyds bevind het en wat u self vrywillig prysgegee het. Dus ken u dan ook u opdrag wat daarin bestaan om uself tot liefde te verander, wat u oerelement is, te begin uitvoer. Want u is in u diepste wese dieselfde as Ek. U is nou as mens weliswaar nog ver van u volmaaktheid verwyder. U is en bly egter goddelike skepsele, wat nooit meer kan vergaan en vir wie se voltooiing Ek altyd weer sorg sal dra, wat Ek nooit sal loslaat en wat eenmaal vas en verseker die laaste doel sal bereik: Om met My op die innigste wyse verenig te wees en te bly tot in alle ewigheid.

Dat u as mens weinig daarvan af weet, lê slegs aan u swak graad van liefde, anders sou u die volste insig besit het, maar dan sou u voltooiing ook al naby gewees het. Hierdie kennis daaroor word aan u deur My gegee, sodra u bereid is om dit aan te neem. As u maar verlang om iets te wete te kom oor die samehang wat uself, u God en Skepper van die Ewigheid en die gehele skepping betref, dan sal u waarlik in alle waarheid daaroor onderrig word. U sal dan u weg bewustelik oor die aarde gaan, met as doel die uiteindelike vereniging met My. U sal die volmaaktheid bereik en `n lewe in saligheid wat ewig voortduur. 

AMEN

Die stadium van die “Ek-bewussyn”

B.D. 7413 - 20 September 1959

U, mense, is van uself bewus. En dit is die teken dat u wesens is met intelligensie, dit wil sê, dat u in staat is om te dink en gevolglik wesens is, wat van God afkomstig is, wat geskape was as Sy ewebeeld en daarom ook van hulleself bewus was. Tussen die tyd en die tyd wat u nou op die aarde is, lê egter `n eindelose lang tydperk, waarin u van u selfbewussyn beroof was. `n Tyd waarin u ook wel die skeppingswerke as iets wesenlik bevolk het, maar die wesenlike was nie van homself bewus nie, omdat hy steeds slegs as deeltjies van `n eens homself bewuste wese deur hierdie skeppingswerke heengaan.

Eers nadat alle deeltjies hulleself weer versamel het, beliggaam die wese homself as mens en gaan dan ook weer die stadium van die “Ek-bewussyn” binne, waarin hy nou ook `n taak te vervul het. As mens dra die wese daarom nou ook `n sekere verantwoordelikheid vir sy ontwikkeling, omdat hy verstandelik in staat is om die “vir en teen” van sy lewenswandel in te sien, dat hy dus kan beoordeel welke uitwerking sy lewenswandel op die eintlike "Ek" - die siel - het.

Solank die wese nie van homself in die oerstadia homself bewus was nie, het hy ook geen verantwoording te dra nie en staan hy onder die wet van "jy moet". Hy doen wat hom deur die Wil van God opgedra was. Hy handel instinkmatig, dit wil sê, gelei deur geestelike intelligensies wat die geestelike in die skeppingswerke so beïnvloed - dat hy die werk uitvoer wat vir hom bestem was.

Dit is nou anders gestel in die stadium as mens, waarin die wese oor homself kan beslis, waarin die denke en handeling, waarin die “Ek-bewuste” wese die volle vryheid het van denke en handeling. En hy moet nou bewustelik dink en wil en handel volgens die Wil van God, dit word nou nie meer deur God se Wil bepaal nie, maar sy eie wil moet nou beslis en altyd onder inwerking van sy eie “Ek-bewustelikheid” wees, want die mens voel dat hy oor homself beskik - hy is van homself bewus. Hy staan nie meer onder vreemde invloede nie, maar rig self sy wil na eie goeddunke en hy weet ook dat hy homself daarvoor verantwoordelik moet wees, hoe hy sy wil ookal rig.

En dit onderskei die mens van die dier, dat hy in sy ontwikkeling ook al ver gevorder het, maar tot die laaste beliggaming as mens steeds `n wese bly wat onder die wet van "jy moet" staan - en nie vry oor homself kan beslis nie, al mag dit nog so intelligent lyk. Hy het nog nie die “Ek-bewussyn” teruggekry nie en het daarom nog nie op die laaste trap van beliggaming aangekom nie. Tog sal ook die dier die laaste fase bereik, want die geestelike neem eens die gang deur die aardse bestaan op homself, waarin hy homself as mens beliggaam en homself ook van sy "Ek" bewus word.

Dat die mens egter `n “Ek-bewuste” wese is, moes hom ook laat besluit dat sy Skepper en Maker, sy God van die ewigheid geen irreële (fiktiewe) gees kan wees nie; maar dat Hy as die hoogs volmaakte Wese eweneens kan dink en `n vrye wil het, omdat daar andersins nooit sulke skepsele uit Hom kon voortgekom het, wat hierdie kenmerke van goddelikheid vertoon nie.

Want uitgaande van die mens, die skepsel, kan ook die gevolgtrekking gemaak word dat daar `n God, `n Skepper is. Die hoogste Wese moet “Ek-bewus” wees, net soos die mens “Ek-bewus” is, slegs in hoogste volmaaktheid, aangesien die mens onweerlegbaar `n nog onvolmaakte wese is. Maar die "Ek besef" het hy ondanks alle onvolmaaktheid. En dit maak die mens tot `n goddelike wese wat aan Hom gelyk geskape was en weer tot dieselfde volmaaktheid moet kom, waarin hy eens van God uitgegaan het. Die “Ek-bewussyn” is die grootste wonder van die skeppingswerk "mens". Die mense moet hulleself voorstel welke doodse lewe hulle sou lei as hulle die “Ek-bewussyn” nie besit het nie, wat elke mens eers `n persoonlike stempel gee: Om homself te sien as `n wese wat in staat is om te dink en oor homself te kan beslis in vrye wil, omdat hy oor homself ook kan nadink en homself kan voeg volgens die kader van die skepping in die besef van die “Ek”, in die bewussyn self te kan beslis wat is "Ek" wil.

Die “Ek-bewussyn” is `n duidelike teken van goddelikheid, dit is `n teken van verbondenheid met `n gelyksoortige Wese, wat die ‘Ek’ in die lewe roep. Ook al is die wese as mens maar `n karikatuur van dit wat God eens geskep het. Maar hy het tog die “Ek-bewussyn” behou en kan homself daarom ook weer vorm tot die oerwese, wat hy van die begin van die tye af aan was. Hy kan in die stadium as mens - in die stadium van die “Ek-bewussyn” - alles doen wat hy wil, selfs wanneer die moontlikheid om dit te realiseer hom soms deur die Wil van God besnoei word. Maar hy is in staat om te dink en planne te maak, altyd van homself uitgaande, homself altyd in die middelpunt voelend van alles wat gebeur, omdat die kennis wat hy het, daar is en hy die bewussyn ook nie meer verloor nie. 

Daarom sal hy egter ook eenmaal tot verantwoording geroep word hoe sy houding was in die aardse lewe teenoor hierdie groot barmhartigheid: om te weet dat hy `n “Ek-bewuste” wese was wat deur die Skepper so gemaak is, om die besef van homself te hê en vanuit homself die ware houding tot sy Skepper tot stand te bring.

Die denkvermoë behoort tot die “Ek-bewussyn” en kan eers dan ware vrugte oplewer, maar altyd moet die vrye wil werksaam wees wat net so by `n goddelike skepsel hoort. En hierdie vrye wil moet alle goddelike gegewe reg gebruik, dan sal die wese ook tydens die lewe as mens die weg neem wat onherroeplik tot die verandering ten goede voer en hy sal in alle volmaaktheid terugkeer na die Vaderhuis - soos wat hy eens daarvan uitgegaan het.

AMEN

Opheldering oor die materie en haar opdrag

B.D. 8575 - 30 Julie 1963

Alle materie is verdigte gees. En so is die gehele aardse stoflike wêreld eens deur My uitgestraalde krag wat in die allereerste begin haar bestemming nie nagekom het nie, omdat hulle nie daartoe gedwing was nie; wat egter volgens die wet van die ewigheid werksaam moet wees, en daarom omgevorm was tot skeppings van allerlei aard - waarvan die funksionering bepaal word deur natuurwette en dit onder die dwang van "jy moet".

Deur die wetlike vervulling van hulle taak tree die geestelike `n steeds hoër stadium van ontwikkeling binne en sodanig is die skepping in die grond van die saak geestelik op die mees uiteenlopende vlakke van ontwikkeling. Vanaf die hardste gesteente, of as plant of dier - omhoog tot die mens toe - gaan die ontwikkeling opwaarts, wat gewaarborg is deur `n voortdurende dienende werksaamheid van elke afsonderlike skeppingswerk. Die materie val steeds weer uiteen, dit wil sê, al die geestelike wissel gestadig van die buitekant en neem `n nuwe hoër vorm aan en ontwikkel homself op die manier tot by die stadium, waarin hy homself as mens mag beliggaam om ook nou weer, deur dienend werksaam te wees, - homself te bevry uit die laaste omhulsel op hierdie aarde. Steeds sal materiële omhulsels of uiterlike vorme die ryper geestelike bevat en dit dien om homself verder te voltooi. Die omhulsels self word steeds weer opgelos en die daarin geborge geestelike substansies sal homself eweneens verenig met substansies van dieselfde rypheid en hulle naas volgende vorm aanneem, solank tot alle krag homself weer versamel het, wat in die oerbegin as "wesens" uitgestraal was en nou as wese weer bestaan in sy vroeëre hoedanigheid, egter sonder enige liefde, wat hy eertyds nie meer van My wou aanneem nie.

Hierdie liefde word nou as vonkie aan die mensesiel op aarde as lewende oergees toegevoeg, as `n barmhartigheidsgeskenk van My. En nou kan die mens weer sy voltooiing bereik, hy kan weer volmaak word soos wat hy eens uit My voortgekom het. En dan sal die uiteindelike doel bereik wees, wat Ek My voorgeneem het by die skep van die wesens.

Vandaar dat, vanaf die vroeëre wese die weg deur die skeppings van die aarde heengegaan het, daar eindelose tye verbygegaan het. Want wat as materie vir u sigbaar is, het lang periodes nodig vir haar omsetting. Want die eerste harde materie, die gesteentes, gee nie so gou die geestelike vry nie. En as daar nie onder invloed van natuurwette `n uiteenval van die harde buitekant plaasvind nie, kan ewighede verbygaan totdat daar `n verlosser intree; totdat hierdie wêreld van gesteentes `n ligter vorm van lewe laat sien in die sin, dat hulle heeltemal verander, of ook wel uiteenval, om die gekluisterde geestelike, wat nou in `n minder vaste vorm opnuut gebondel word, vry te laat. En so sal die nuwere vorm steeds makliker oplosbaar word en al die skeppingswerke gee die geestelike die moontlikheid daarin om verder ryp te word. En so kom die aanvanklike heeltemal verharde dooie geestelike langsaam tot lewe. Die wisseling van die uiterlike vorm vind steeds vinniger plaas en is daar in die hele skepping `n voortdurende lewe en sterwe, `n wording en verganklikheid te sien. Maar die geestelike het eindelose tye nodig vir sy ontwikkelingsgang, wat as mens op die aarde beëindig word. En steeds moet onderskei word, dat elke uiterlike vorm uit geestelike substansies bestaan wat in die begin van hulle ontwikkeling staan en wat alle uiterlike vorms weer geestelike substansies bevat wat reeds `n hoër graad van rypheid bereik het en in die vorm nog verder uitryping moet ondergaan. En daarom hoef die uiterlike omhulsel nie steeds so gewaardeer te word as dat dit die geestelike in homself bevat nie. Die uiteenval van die buitekant sal altyd `n daad van bevryding wees vir die gekluisterde geestelike en tewens ook `n stap omhoog in die positiewe ontwikkeling beteken vir die materie self, wat as uiterlike vorm die sielesubstansies omhul.

Hierdie omhulling het nog `n lang tyd nodig totdat ook hulle, as bestanddeel van `n siel, hulle laaste weg oor die aarde sal aflê. En hoe gewilliger `n omhulsel sy diens verrig, hoe vinniger gaan dit vooruit in sy ontwikkeling, egter steeds volgens die wetlike ordening. En so ook het die laaste uiterlike omhulling - die menslike liggaam - `n baie groot opdrag, waarvan die nakoming daarvan, die geestelike substansies waaruit die liggaam opgebou is, ook `n vinnige vooruitgang van haar ontwikkeling bring, sou die liggaam homself heeltemal volgens die eise van die siel voeg en dus saam vergeestelik kan word tydens die aardse lewe, wat vir die ander gevalle oergeeste `n verkorte aardse weg kan beteken. Want, wat deel van hom uitmaak, dra deur buitengewone diening en lyding by tot `n veel vinniger terugkeer van die oergees tot My, wanneer hy as mens sy gang oor die aarde gaan en nie meer die terugval in die diepte hoef te vrees nie, omdat hierdie substansies wat al uitgeryp is, hom `n sekere voltooiing verseker.

Die kennis hieroor kan u daartoe aanspoor, om heeltemal bewustelik die vergeesteliking van die liggaam gedurende die aardse lewe na te strewe en dus `n lewenswandel te lei heeltemal volgens die gebooie van die liefde, omdat die liefde die weg is wat tot die totale vergeesteliking van die liggaam voer.

AMEN

Die vergeesteliking van siel en liggaam - wat is die materiële liggaam?

B.D. 8573 - 28 Julie 1963

Elke vraag wil Ek u beantwoord op `n manier wat vir u begryplik is, selfs wanneer die diepste samehang nog nie vir u begryplik is, vanweë u lae sielerypheid nie. Tog sal u oor vraagstukke wat u besig hou en waarin u nie slaag om dit op te los nie, in onsekerheid gelaat word.

Dit sal net so lig in u word as wat u lig begeer. Die samestelling van die siel van die mens het haarself op dieselfde wyse gedra as die uiteenvalling van die wese en het plaasgevind volgens haar afvalligheid van My, volgens die verharding van haar substansie. 

Die afsonderlike partikeltjies wat deur die skeppingswerke heen gegaan het met die doel om ryp te word, word weer versamel: Die mineraleryk of gesteentes, die plante- en diereryk laat alle partikeltjies wat tot `n gevalle wese behoort, weer vry, en hulle sluit hulleself ten slotte weer aaneen en vorm dan die siel van die mens. Dus is hierdie siel die eens gevalle oergees wat moet terugkeer tot My, van Wie hy uitgegaan het, as hy sy laaste wilsproef in die aardse lewe wil deurstaan - waarvoor sy vrye wil noodsaaklik is. Hierdie siel beliggaam haarself in `n omhulsel van vlees, in `n stoflike liggaam en sy bestaan uit ontelbare geestelike substansies wat nog in die begin van hulle positiewe ontwikkeling staan. Want alle materie is die geestelike wat aan die begin van sy ontwikkeling staan wat reeds die ryper geestelike in homself berg, wat daarin moet dien en so tot ontwikkeling moet kom. Die "materie" het dus `n baie lang weg vir homself totdat hy ook homself as "siel" kan beliggaam. Tog kan die weg van elke geestelike substansie van verskillende duurte wees. Die geestelike in die materie kan vinniger uitryp, ook kan die materie egter self vinniger tot 'n uiteenval kom as haar dienende funksie sonder weerstand vervul word; as die teenstand van die geestelike wat nog gekluister is in die materie vinniger afneem, en diensbaar is.

Dit sal steeds dan die geval wees as sy haarself in `n omgewing bevind waarin `n bewustelike strewe na My te bemerk is, wat al die geestelike as `n weldaad ondervind en waarvan die ontwikkelingsweg ook afgekort word, omdat sy dikwels die moontlikheid kry om te dien. (Onder "dien" is te verstaan dat die partikeltjies hulle hoogmoedige weerstand opgee en hulleself diensbaar stel teenoor die volg van die natuurwette, die verrig van funksies of die voldoen aan die lewensdoel = opm. v.d.Hollandse uitgewer).

U moet dit so verstaan: Waar nog `n verlange na die materie is, waar geen geestelike strewe te bemerk is nie - daar word die materie "opgepot". Aan haar word weinig geleentheid gegee om te dien, en die gekluisterde toestand in hierdie materie word verleng, soos dit egter ook baie verkort kan word as die mens geen vermeerdering van aardse goedere nastreef nie, en die weinige wat hy besit, steeds geleentheid gee om te dien.

Dan dra die mens self deur sy ingesteldheid teenoor My en die materie by tot `n vinniger uiteenval daarvan, en die daarin gebonde geestelike sal heel dikwels sy uiterlike gedaante kan verwissel en vinniger tot rypheid kom en ook in minder tyd die stadium bereik waarin alle partikeltjies hulleself versamel het en waarin nou die beliggaming as siel in die mens kan plaasvind. So ook is die aardse liggaamlike omhulling van die siel nog gekonsolideerde materie, waarvan die substansies tot `n eertyds gevalle oergees behoort; wat eweneens ook self as siel die wilsproef op aarde moet aflê. Geluk dit nou `n mens tydens sy lewe op die aarde om tegelyk met sy siel ook sy vleeslike liggaam te vergeestelik, wat weliswaar selde voorkom maar tog moontlik is, dan sal die geestelike substansies daarvan homself by die siel aansluit en `n bepaalde geestelike rypheidstoestand bereik. Gevolglik sal van die kant van die ligwesens, aan wie se sorg die gevalle geeste toevertrou is, ook nou op die nog in die uiterlike vorm gekluisterde wesenlike, so ingewerk word dat sy vinnig tot rypheid kom - omdat `n siel wat so 'n vergeesteliking tegelyk met die liggaam tot stand sou bring, oral baie krag uitstraal op alle substansies van die siel - wat nog die ontwikkelingsgang moet aflê.

Die siel neem dus haar vergeestelikte liggaam met haarself saam in die geestelike Ryk en sy straal hierdie vergeestelikte substansies dan weer as krag na die oerwese, aan wie sy behoort. Die wese lê dan sy ontwikkelingsweg in `n baie korter tyd af, omdat die uitgerypte geestelike ook `n terugval 'verhinder’, wanneer die siel as mens oor die aarde gaan. Want die substansies van die liggaam is verlos deur dié in die liggaam inwonende siel, en kan nou nooit meer `n terugval ondervind nie.

Bowendien sal dit ook in die vorm en krag op die siel inwerk en haar tot `n verhoogde strewe aanpor, om welke rede die mens `n baie groot opdrag daarin moet sien dat sy liggaam eweneens vergeestelik sal word. Daarom moet die mens alles doen om hierdie vergeesteliking te bereik, om nie slegs sy eie siel nie, maar ook die siel van wie die substansies hom as stoflike omhulsel dien tydens sy aardse lewe, te help.

Die aardse materie vergaan wanneer die uur van die dood gekom het. Maar `n vergeestelike liggaam sluit homself aan by die siel en stroom dan weer as krag na die oergees toe aan wie hy behoort; sodat sy `n merkbare hulp bespeur en nooit meer na die diepte kan afgly nie, omdat die reeds vergeestelike substansie dit verhinder. En u kan deur lyding en smarte van die liggaam die nog baie onrype substansies daarvan help om hulleself te ontwikkel. U kan vir hierdie geestelike wesensdeeltjies klein soenoffers bring deur in bewustelike oorgawe u lyding te dra, wat die onryp substansies van die liggaam weliswaar veroorsaak en wat egter deur u liefde die nog onverlostes sal help dra tot vergeesteliking van die liggaam.  

U bring in u aardse lewe nie slegs u eie siel tot ryping nie, maar u help ook `n ander oergees om homself vinniger te ontwikkel as u al die lae geestelikheid in u, wat nog aan My teenstander behoort, verlos deur u liefde en u wil om te help, waar dit maar moontlik is.

Vind hierdie verlossing nie plaas nie, dan gaan die liggaam ook sy natuurlike weg: Dit los homself op en vergaan en dien weer vir ontelbare klein en kleinste wesens tot opbou. Sy weg is dan baie langer, maar eenmaal sal ook hierdie substansies almal byeenkom en sal ook die laaste beliggaming in die vorm plaasvind op hierdie aarde.

Bedink altyd dat die materie wat in die begin van sy ontwikkeling staan, geestelik is, wat reeds die ryper geestelike bevat om die diening moontlik te maak, waardeur die geestelike homself positief ontwikkel. En die skeiding van liggaam en siel moet u altyd maak. Dan sal u ook makliker begryp welke bedoeling en beweegredes die lyding en die smarte van die liggaam het en waarom die kruisweg van Jesus altyd weer u aan mense voorgehou word, en dit moet u navolg. Want Hy het die sonde vir u gedra. 

Sy Siel was heeltemal sonder skuld en tog het Hy onuitspreeklik gely!

En wanneer u ly, bedink dan dat u ook vir die geestelike wat u as uiterlike vorm diensbaar is, tot `n boetedoening bereid moet wees, sodat u die volmaaktheid kan bereik. Want u kan die lydingsweg daarvan ook belangrik verkort. En daarom moet u liefde u daartoe bring om almal wat sondig geword het, te help verlos.

AMEN

Opstanding - Die vergaan van die vlees

B.D.7262 - 21 Januarie 1959

U almal wat leef, sal na die liggaam sterwe, u siel sal egter opstaan tot die lewe of ook in die dood bly, as sy die lewe nie nagestreef het op aarde nie. Vir u almal wat verlang om te lewe, is die opstanding dus ook verseker. Want hulle wat nie aan die opstanding glo nie, begeer ook nie die lewe van hulle siel nie; slegs die aardse liggaamlike lewe is vir hulle wel begeringswaardig en dit trag hulle om te verleng vir sover dit in hulle vermoë lê. 

Maar hulle sal sterwe en ewig nog in die dood vertoef, ook al sal hulle eens met sekerheid verrys. Wie egter die lewe van sy siel soek en nastreef, kan ook verseker daarvan wees dat hulle sal verrys tot die lewe na die liggaamlike dood. Want daarvoor het Jesus Christus die bewys gelewer, wat op die derde dag verrys het uit die dood, wat die dood oorwin het en hom wat die dood in die wêreld gebring het. Sy opstanding word weliswaar betwyfel deur gelowige en ongelowiges, want selfs die gelowige kan die grootste wonder nie begryp nie en is dikwels geneig om `n ligte twyfel te laat opkom solank hy net glo, maar die geloof nog nie tot `n ware lewe gewek het nie. Sodra My Gees egter kan werk in die mens, word die vertwyfeling ook vir hom opgehelder, en die opstanding van Jesus Christus sal vir hom dan `n duidelike bewys wees vir sy eie opstanding. Hy sal weet dat hy nie sal sterwe nie, maar slegs uit die teenswoordige lewe die ryk hierna sal binnegaan, waar hy sal lewe tot in ewigheid. 

Die opstanding van Jesus Christus is vir die mense `n baie omstrede probleem, want die mense wil enersyds twyfel en andersyds `n opstanding van die vlees daaruit aflei, omdat hulle glo dat ook Jesus in die vlees opgestaan het op die derde dag. Dit is vir hulle nog nie duidelik dat Jesus Hom slegs daarom vir die mense sigbaar gemaak het, om hulle te help om te glo, dat hulle egter steeds net Sy geestelike liggaam gesien het wat homself aan hulle geestelike oog sigbaar bekend gemaak het. 

Alle substansies van Sy menslike liggaam het homself deur Sy kruisdood vergeestelik en dus het die "Mens" Jesus `n geestelike bekleding aangetrek, toe Hy Hom aan Sy dissipels vertoon het. En die geestelike bekleding sal u mense ook aantrek by u opstanding tot die lewe. Die stoflike liggaam bly agter en die positiewe ontwikkelingsgang van sy substansies word voortgesit.

Die vleeslike liggaam vergaan dus en sy substansies bring weer ander vorme tot lewe wat nog aan die begin van hulle ontwikkeling staan. Dus sal hulle ook nooit meer die siel omvat nie, nooit meer die siel `n onderdak (beliggaming) bied en tegelyk met haar verrys nie. Tog sal die siel verrys as sy My Wil op die aarde vervul het. As sy daarna streef om opgeneem te word tot die lewe, wat Ek haar beloof het toe Ek as mens Jesus op aarde geleef het. 

U is almal verseker van `n opstanding, maar die tyd bepaal uself. Maar `n opstanding van die vlees moet u vir uself korrek voorstel; want u werk in die vlees word wel beoordeel en hierna sal u opstanding kom tot die lewe, of ook, u dade sal getuig teen u en u die dood besorg; dus die verbanning tot die vaste materie. En dit is weer `n eindelose ewigdurende toestand van magteloosheid en duisternis, `n toestand van die dood wat u egter self nagestreef het op aarde, omdat u sonder geloof was dat u bestem is vir die lewe, maar nie vir die dood nie.

Daarom het Ek uit die dood opgestaan om u mense die bewys te gee. En tog kan u dit eers glo wanneer u, deur `n lewe in liefde, u gees wek, wat u dan alles duidelik sal maak en u sal onderrig. Dan mag u ook met oortuiging glo wat nie aan u bewys kan word nie. Streef na die lewe en u sal ewig geen dood hoef te vrees nie, u sal tot in ewigheid lewe in krag en lig en vryheid.

AMEN

Die samestelling van die siel 

B.D.4845 - 23 Februarie 1950

Die siel van die mens is `n samestelling van onvoorstelbare miniatuurskeppinge. Sy is as`t ware uit hierdie skeppings saamgestel wat almal vroeëre beliggaming van haar was, sodat hulle as `n totale skeppingswerk van God te bestempel is, wat Sy oneindige Liefde, Wysheid en Almag in die menslike siel bewys het. Die mens kan geen voorstelling vir homself maak dat hyself die hele skepping in sy siel bevat nie. Maar as hy na sy dood in die geestelike Ryk in staat is om in homself te kyk, sal hy vol eerbied en liefde tot God die wonderwerke aanskou wat hy in homself sal terugvind. Van elke beliggaming gedurende sy ontwikkelingsgang is die sielesubstansie byeengebring, en so het die menslike siel in haar afsonderlike substansies deur die hele skepping gegaan en kan nou `n onvoorstelbare veelsydigheid laat sien. Dan eers sal dit duidelik word hoe wonderbaarlik al die skeppingswerke van God is en Sy Grootheid, Sy Liefde, Wysheid en Almag kom op die manier duidelik na vore. Dit laat die innerlike van alle wesens blywend in eerbied en liefde na God opkyk, wat Sy skepsele deur homself bewus laat word van Sy Krag en die besef om Hom Self te ken en wat hom mateloos gelukkig maak.

Maar daar laat Hy `n bepaalde graad van rypheid toe dat die siel haarself kan aanskou, en daarom is dit ook `n saligheid vir hulle wat in die ligryk is. Die aanskouing van die siel is in die belofte van Jesus vervat: "Wat geen menslike oog gesien het en geen menslike oor gehoor het, het Ek berei vir hulle wat My liefhet!" Die siel kan dus in alle gebiede insae hê. Sy aanskou wat sy nooit vroeër gesien het nie, wat egter in die skepping onloënbaar aanwesig is, en sy is van haarself bewus, en dat hierdie wondere nooit ophou nie, dat sy haarself in steeds weer nuwe skeppings bevind en sy tog nie moeg word om dit te aanskou nie, maar sy steeds meer wil sien en derhalwe ook steeds gelukkiger word. 

Die siel is nie vir die menslike sintuie waarneembaar nie en daarom ook nie begryplik nie. Dit is vir die mens op aarde iets geestelik, maar in die geestelike Ryk die werklike. Sy is wat die geestelike skeppings tot lewe bring. Sy is die waarlik lewende in die geestelike Ryk omdat sy met die Krag van God vervul word. En so word alle gedagtes van God weer daar in die siel aangetref wat Hy tot vorm laat word deur die Krag van Sy Wil. 

Elke skeppingswerk is `n gedagte van God wat tot uitdrukking gekom het, en so is die menslike siel `n skeppingswerk van die grootste omvang in miniatuur-uitvoering. Maar vir die mense op aarde is die siel `n twyfelagtige begrip, “`n iets”, waarvan hulle nog nie ten volle oortuig is nie, of dit wel aanwesig is en waarvan hulle deur ondersoek ook nooit oortuig kan word nie. Die siel is vir die mense van hierdie wêreld `n niks of `n twyfelagtig objek. Maar in der waarheid is die siel die heerlikste skepping wat getuig van God se Liefde, Wysheid en Almag, wat Hom verheerlik in die geestelike Ryk, wat onverganklik is en wat die aanleiding is tot 'n voortdurende lofprysing van God deur almal wat in die Ligryk vertoef en salig is.

AMEN

Verdere opheldering oor die siel

B.D.8012 - 5 Oktober 1961

Dit sal nodig wees om die begrip "siel" te verklaar, sodat u nie in dwaling voortleef nie. Alles wat u om u heen sien is geestelike krag, wat eens deur My uitgestraal was, as wesens wat ontbind was, toe hulle die liefdeskrag wat hulle onophoudelik toegestroom het, nie volgens My Wil gebruik het nie. Want hierdie krag moet werksaam wees volgens die wet van die ewige ordening.

Hierdie, Liefdeskrag wat deur My as wesens uitgestraal was, het Ek dus omvorm tot skeppingswerke wat `n dienende funksie moet verrig. En so is die skepping om u heen, in die diepste grond die krag wat as selfstandige wesens buite My geplaas was. En al is die tot materie geworde geestelike krag nog hoe verhard, dit is alles lig- en liefdesvonke wat uit My straal en slegs deur My Wil `n vorm ontvang het, ooreenkomstig My Liefde en Wysheid. 

Die geestelike kan egter nou nie meer vergaan nie. Die deur My eens uitgestraalde krag keer onherroeplik weer na My toe terug. Maar alles wat u omgewe, het die mees verskillende vlakke van rypheid, omdat dit die sin en die doel van die skepping is om die geestelike tot volle ontwikkeling te bring, wat tydens sy val in die diepte in sy wese volledig verander en dit derhalwe nou in die louteringsproses deur die gehele skepping, homself weer moet vergoddelik; dus weer `n selfstandige wese moet word wat in lig en krag en vryheid werk tot sy eie geluk.

Eenmaal sal alle partikeltjies van `n opgeloste oersiel hulleself dus weer versamel en sal dan in die uiterlike vorm van `n mens oor die aarde gaan, om hierop in vrye wil haar laaste voltooiing te bereik. Hierdie siel is dus die Liefdeskrag wat eens deur My uitgestraal is, maar al haar substansies het nog `n loutering nodig. Ewenwel is hulle geestelik, want alles wat u sien is geestelike krag, selfs wanneer dit deur My Wil as materie gestabiliseer is.  

Die geestelike wat nou as siel aan die mens lewe gee, het wel reeds `n bepaalde graad van rypheid bereik, omdat haar beliggaming as mens andersins nie toegestaan sou gewees het nie. Tog kan daar nog nie van `n volmaakte siel gepraat word nie, omdat sy deur die ryk van "Lucifer" gegaan het en haar denke en wil nog heeltemal volgens sy aard gerig is. Tog is sy die eens gevalle oergees wat deur die weg oor die aarde heeltemal vry kan word van alle laer invloede, wat vry kan wil en handel en daarom ook die moontlikheid het op aarde om tot die uiteindelike voltooiing te kom en as stralende liggees weer die ryk hierna binne te gaan, wanneer sy die aardse liggaam moet verlaat. 

Die siel is derhalwe vir die menslike oog die onsigbare wat onverganklik is, wat bestaande bly tot in alle ewigheid. Terwyl die materie, vir elke oog die sigbare uiterlike vorm is, en wat verganklik is, maar ook net opgelos kan word deur My Wil om die geestelike, wat homself daarin bevind, vry te laat.

Dus is ook die sigbare skepping eweneens die vroeëre wesenlike geestelike, wat nou ontbonde deur hierdie skepping gaan, maar eenmaal ook sover uitgeryp is, dat die gevalle oergees homself as siel van `n mens mag beliggaam.

Die siel het wel die gedaante van `n mens, maar sy is slegs met die geestelike oog te sien, dit wil sê, slegs `n bepaalde graad van rypheid maak dit vir `n ander siel eers moontlik om die siel te sien, soos ook eertyds in die geestelike Ryk die geskape wesens mekaar wel herken het en gedagtes kon wissel. Egter slegs daarom, omdat hulle `n geestelike vermoë gehad het om innerlik waar te neem, wat die mens, of `n onvoltooide siel wat weer van die aarde geskei is, nie het nie.

Die siel is dus geen stoflike vorm meer, soos mens onder "stof” iets materieel, of iets sigbaar verstaan nie. Dit is `n geestelike vorm, dit is die krag wat uit My uitstraal, wat aan die dooie vorm - die menslike liggaam - die lewe gee. Ewenwel, die siel kan dink, voel en wil, wat die liggaam op sigself nie kan doen wanneer hom die eintlike lewe - die siel – ontbreek nie. Die menslike organe verrig wel hulle funksies, maar word tog steeds aangespoor, of tot lewe gebring deur die siel - deur die eintlike “Ek” - wat vir al hierdie funksies hulle werksaamhede vasstel.

En daarom dra slegs die siel die verantwoording vir die aardse bestaan, en nooit die liggaam nie. En die siel sou altyd verkeerd gedink en gehandel het, as Ek haar nie `n vonk van My Gees as deel van My sou bygevoeg het nie, wat nou sy invloed probeer uitoefen om haar aan sy aansporing te onderwerp en wat haar steeds daartoe bring om haar wil volgens My Wil te voeg, maar egter nooit dwingend op die siel inwerk nie.

Dit staan die siel volkome vry om haarself aan die wense van die gees, of aan die begeertes van die liggaam te onderwerp. En dit is die eintlike aardse lewenstoets wat die siel moet deurstaan; om as volmaak te kan ingaan in die ryk hierna.

U, mense moet uself met die gedagte vertroud maak dat juis hierdie gevalle oergees u eintlike “Ek” is, dat hierdie oergees egter by die begin van sy beliggaming as mens `n nog baie ongelouterde gees is, want hy bevind homself in die gebied van "Lucifer". Hy het selfs deur al die skeppings heengegaan waarin al wat by "Lucifer" hoort, nog gekluister is. En ook die menslike liggaam bestaan uit materie, dus uit die geestelike wat homself nog in ontwikkeling bevind.

Die uiteindelike voltooiing moet eers in die aardse lewe plaasvind, maar kan egter bereik word, omdat die Verlossingswerk volbring was deur Jesus Christus, My eniggebore Seun, wat Ek na die aarde gestuur het om die groot oerskuld te delg, wat aan alle gevalle wesens die binnegaan in die ligryk ontsê het.

Die siel van die mens Jesus was dus `n siel van die Lig, wat ten behoewe van `n sending op aarde neergedaal het in die ryk van die duisternis. `n Siel van die Lig het haarself in `n omhulsel van vlees en bloed beliggaam, in die liggaam van `n aardse mens, wat net so geskape was soos die van elke ander mens. Die omhulsel was weliswaar eers deur die Ligsiel gereedgemaak om `n rein tempel te wees, omdat Ek Self in die mens Jesus My verblyf wou neem. 

Tog bestaan die liggaam uit aardse materiële substansies, omdat die mens Jesus die werk om Homself te vergeestelik sou volbring, wat vir die ander mense as voorbeeld sou dien, wat dus deur elkeen self verrig moet word om homself te voltooi. Bowendien het die Siel van Jesus, `n mees suiwer Ligsiel Haarself in `n donker omgewing bevind. Sy het neergedaal in die ryk van "Lucifer" en is Haarself nou ook aan al sy aanvalle blootgestel. 

Die Siel van Jesus was egter geen gevalle gees nie. Maar omdat Sy deur die diepte moes gaan, kon Sy ook nie die destruktiewe geeste afweer wat haar in opdrag van "Lucifer" baie gekwel het nie. Die Siel van Jesus bestaan uit lig in alle volheid. Toe Hy egter na die "diepte" afgedaal het, het Hy die lig agtergelaat, want dit sou die mense in hulle duisternis onherroeplik verteer het. Die Lig vervul dus maar in beperkte mate die liggaam van Jesus. Hy het Sy Liefdeslig nie voluit skyn laat nie, maar die Liefde het Hom innig met My verbind, Sy Vader van die Ewigheid. 

Die Siel van Jesus was Gees van My Gees, netso was Hy as Liefdeslig deur My uitgestraal en Hy het hierdie Liefde ook nie opgeoffer toe Hy na die aarde gekom het nie. Maar nou het My teenstander ook sy invloed begin geld, hy wou die Verlossingswerk van Jesus verhinder en het ook probeer om die Siel van Jesus in die duisternis in te trek. Op grond van Sy ontsaglike liefdeslig, kon Jesus spelendergewys aan al sy aanvalle weerstand bied. Maar dan sou die navolging van Jesus twyfelagtig gewees het, dan sou Hy nooit as mens die lewe vir die medemens uitgeleef het, wat Hy moes lei om homself te bevry van My teenstander nie, maar sou slegs as Goddelike Krag iets volbring het, wat nooit vir `n mens moontlik sou gewees het nie. 

En daarom het `n Ligsiel bewustelik die stryd met My teenstander opgeneem, deurdat Sy hom alle swak plekke gebied het. Jesus het die stryd bewustelik aangegaan, wat tegelyk beteken, om ook nie die sataniese geeste af te weer as hulle hulleself van Sy Siel Heer wou maak nie. Hy het hulle nie deur Sy Mag oorwin nie, maar deur Sy Liefde, dit wil sê, Hy het hulle tot kalmte en sagtheid gebring, Hy het aan hulle verlossing gebring, want Sy Liefde was oorgroot en tydens Sy lewe op aarde as mens het hierdie Liefde aangegroei tot `n vuursee. Hy het Myself as die "Ewige Liefde" in Hom opgeneem. 

Hy het nie toegegee aan die versoekinge van My teenstander nie, maar het elke aanvegting oorwin, elke begeerte van die destruktiewe geestelike substansies met oorgroot geduld en erbarming verdra, om die nog onverloste geestelike te help, om hulle in `n toestand te bring dat hulle hulleself by Sy Siel kon aanpas. En die Liefde het die werk volbring, sodat ook al die nog laer geestelike substansies van die liggaam deur Sy Siel geassimileer geword het, sodat Siel en liggaam in hoogste volheid van Lig gestraal het en hulleself verenig het met My - die Liefdeslig van die Ewigheid. 

En hierdie selfde ontwikkelingsgang vind ook plaas wanneer `n hoogste liggees, `n engelgees die weg deur die diepte wil gaan, om die kindskap van God te bereik; om `n in vrye wil hoogs volmaakte gees te wees wat in en met My kan skep. Steeds beperk die gees dan sy volheid van lig en krag, omdat dit die menslike liggaam uiteen sou laat spring wat nog geen suiwer geestelike liggaam is nie.

Die liggees neem dus die vorm van `n menslike liggaam aan, maar bly tog `n geestelike liggaam. En hierdie geestelike onbegrensde vorm is die siel, wat die anders "dooie vleeslike liggaam" eers tot lewe bring. Tree hierdie siel dus weer uit die liggaam, dan ondervind sy ook geen begrensing meer nie, dan is sy weer die vrye gees, vol van lig en krag; wat egter nie uitsluit dat hierdie gees eenmaal as "menslike siel" die weg deur die diepte gegaan het nie.

Maar so `n gees sal ook in die aardse lewe oor ongewone geestelike talente beskik, want ofskoon hy aan die swaarste versoekinge van die kant van My teenstander blootgestel is, sal hy nooit die totale verbinding met My verloor en die krag van sy liefde sal hom ook as oorwinnaar tevoorskyn laat kom. Want wat My teenstander nie mee geslaag het toe hy die groot leër van oergeskape wesens tot afval van My gebring het, daarmee sal hy ook nie nou slaag nie. Maar tog sal die aardse lewe van `n liggees altyd besonder swaar wees, totdat hy sonder beperking die groot wilsproef afgelê het wat hom nou tot My kind laat word wat vir ewig met My verenig is, met sy Vader, en nou onbegrensde salighede sal geniet. 

AMEN

Elke gees is `n oergees, geval of nie.

B.D.8008 - l Oktober 1961

Op My Stem moet u ag slaan as dit in u weerklink, want My Gees sal u in alle waarheid lei. En as u in die waarheid onderrig wil word, dan kan u dit slegs van Myself ontvang, wat die Ewige Waarheid is. 

Toe Ek die wesens van My Liefde eertyds buite My geplaas het, was elke wese `n “Ek-bewuste” gees, wat met My in innigste verbinding gestaan het en steeds deur My Liefde deurstraal was. Die deurstraling met Liefde het die wese in `n staat van uiterste helder insig gebring. Hy het in die lig gestaan, het die besef van Myself gehad en van alles wat om hom heen was. Elke wese was `n goddelike gees, wat onmeetlik salig was.

En tog vind daar om redes, wat al dikwels aan u verklaar is, `n afvalligheid plaas van ontelbare wesens van My, ofskoon daar ook baie aan My getrou gebly het. Die eerstes het hulle lig verloor, terwyl die laastes in `n onmeetlike volheid van lig bly bestaan het en My teenstander, die eerste gevalle oergees, nie in die diepte gevolg het nie. En met hierdie oergeeste wat by My gebly het, skep en werk Ek in die oneindigheid. 

U, mense, weet egter dat Ek vir My `n vergoddeliking van al die geskape wesenlike ten doel gestel het, en dat hierdie vergoddeliking deur die vrye wil van die wese self verwesenlik moet word. U weet waarom die wesens eens geval het en u het ook kennis verkry van My heilsplan van die Ewigheid, dat Ek die terugkeer van al die gevalle geestelike voor oë het en wat ook verseker eens bereik sal word. 

U weet dat die "kindskap” van God die hoogste doel is en dat alle wesens, wat as mens oor die aarde gaan, volgens plan van die ewigheid, ook die kindskap van God op hierdie aarde kan bereik - as die vrye wil dit maar ernstig nastreef. En gevolglik het die eens van My afgevalle wese dan die hoogste graad van saligheid bereik. Hy het tot My ewebeeld geword, hy kan skep en werk uit heeltemal vrye wil en tog sal hierdie wil heeltemal aan Myne gelyk wees. Dit word nie meer deur My bepaal nie, maar My kind het heeltemal in My Wil opgegaan en is daarom ook onmeetlik salig.

En ook My geestelike wesens, wat by My gebly het, streef hierdie verhoogde graad van saligheid na; want ofskoon hulle regstreeks met My in verbinding staan, ofskoon hulle ook steeds deur My Liefdeskrag deurstraal word, is hulle tog wesens geskape volgens My Wil - wat nie anders kan dink en kan handel as volgens My Wil nie, en wat altyd slegs uitvoerders van My Wil is. 

Om die verskil hieroor aan u mense duidelik te maak, vereis ook wel `n hoë graad van rypheid, wat u nog nie besit nie. En daarom kan Ek dit u slegs verklaar na die mate van u begrensde denke, soos u menslike verstand dit kan begryp. Want deur u val in die diepte het u nou eenmaal elke diep insig oor alle samehang in die geestelike Ryk verloor en het nou op aarde nog nie tot die hoogste insig gekom nie.

Tog is dit vir u voldoende om te weet dat ook hierdie wesens wat aan My getrou gebly het, eenmaal ook die weg oor die aarde moet gaan, om die titel "kind van God" te verwerf, wat hulle saligheid nog mateloos sal verhoog. En hierdie weg oor die aarde vereis dan ook `n lewe in die vlees - `n bestaan as mens, net soos ook die gevalle geestelike die weg moet aflê om sy wilsproef te deurstaan. `n Liggees wat homself op aarde wil beliggaam, sal as verblyf `n aardse liggaam kies waarvan die geestelike substansies al `n sekere rypheid bereik het, sodat `n liggees dit nou in besit kan neem, terwyl hy die dooie uiterlike vorm, die menslike liggaam dan eers die lewe gee en hy nou in daardie liggaam sy aardse weg begin.

Hierdie liggees is gevolglik die geestelike krag wat moet instroom in `n menslike liggaam, wat nou as mens in die wêreld gebore word en wat eers dan kan lewe, as hierdie geestelike krag, die siel, die goddelike Asem - in hierdie uiterlike vorm ingeblaas word deur My alomvattende Vaderliefde, wat Hom die vergoddeliking van al Sy geskape wesens tot kinders ten doel gestel het.

En nou gee hierdie hemelse gees - as siel – aan die mens die lewe - en omdat die substansies van die liggaam, al is hulle suiwerder as by die meeste mense, self nog onryp is, omdat hulle in die wêreld van My teenstander ook aan sy invloed onderhewig is, en omdat die hemelse gees op aarde ook `n geestelike opdrag te vervul het en meestal niks van sy herkoms weet nie; moet die siel dus sy eie ‘Ek’ teen alle aanvegtinge wat van buite op hom afkom, weerstand bied. Hy moet teen alle neiginge en drifte stry wat die liggaam nog aankleef, omdat hy deur alle skeppingswerke heengegaan het. Hierdie gees wat engel is, moet meestal `n uiters swaar weg op aarde aflê waarin sy vrye wil nie mag faal nie, waarin die mens altyd weer sy toevlug tot My, as Sy Vader, moet neem, om nie die krag te verloor wat hy op die aarde nodig het nie. Want die volheid van lig en krag as hemelse gees het hy vrywillig opgegee toe hy die weg oor die aarde begin het. Maar die band met My is so sterk, omdat `n ongewone vurige liefde so 'n mens deurstroom, wat ook die sekerste waarborg is dat hy sy doel sal bereik, dat hy as "My kind" tot My sal terugkeer, omdat dit voorheen sy grootste verlange in My Ryk was.

Hierdie ontwikkelingsgang sal by elke liggees dus dieselfde wees. Steeds betrek sy as siel `n aards-materiële uiterlike vorm, wat `n meer of minder sterk invloed sal uitoefen deur haar uiteenlopende soort geaardheid en wat aan die siel menige opgawes sal stel. Hierdie uiterlike vorm sal ook altyd deur die aardse materie heengegaan het, tensy, buitengewone invloede haar substansies al vooraf so gelouter het dat sy baie vinnig met die eise van My goddelike geesvonk instem, wat in die mens beliggaamde ligwese besonder sterk straal en `n algehele vergeesteliking van alle substansies vinniger teweeg kan bring.  

En so was die Siel van Jesus `n hoogste liggees. Ook Hy het `n aards materiële uiterlike vorm betrek. Ook Hy het hierdie vorm eers die lewe gegee toe Hy as Siel die uiterlike vorm in besit geneem het, toe Hy op aarde gebore was. Die Houer (Mirjam/Maria) wat Hom ter wêreld gebring het, was suiwer en vlekkeloos. Sy verwekking was geen minderwaardige daad van die sinne nie. En tog was Sy liggaam gelyk aan die van alle ander mense, omdat Hy die werk van vergeesteliking moes volbring as voorbeeld, wat ook alle mense moes navolg, en ook kan.Ook Sy Siel, hoewel van bo, was deur onryp wesendele gekwel, waarvan Hy Hom nie mag bevry het nie, wat Hy op grond van Sy liefde eweneens moes vergeestelik, wat `n swaar arbeid aan Homself vereis het, en so 'n arbeid moet ook elke hemelse gees in die aardse lewe volbring. Want die weg deur die diepte beteken `n stryd en oorwinning van alles wat deel uitmaak van die diepte en homself ook by hierdie mense uitleef. Sy groot liefde het hierdie arbeid egter met volharding en geduld verrig. Hy slaag om liggaam en siel te vergeestelik, dit wil sê, ook die nog onontwikkelde substansies wat hulleself by die siel gevoeg het, te verlos, hulle tot algehele orde in Homself te bring en tegelykertyd `n hoë missie te volbring, waarvoor Hy homself vrywilliglik vir My aangebied het. Al die van My eens uitgegane wesenlikes, alle geestelike wesens, wat uit My Liefde voortgekom het, is uitgestraalde krag. Hulle is in hulle oerbestanddeel dieselfde as Ekself, hulle is liefdeskrag uit My. Die gevalle geestelike was nou, met die doel om tot My terug te keer, opgelos in ontelbare partikeltjies. Die eens uitgestraalde krag was omvorm tot skeppings van menigvuldige aard, want die krag moes op die een of ander wyse werksaam word, omdat dit die oerwet is sedert die ewigheid.

Maar al hierdie opgeloste partikeltjies versamel hulleself weer en elke eens gevalle oergees ontvang sy “Ek-bewussyn” weer terug, sodra hy as mens oor die aarde gaan, sodra hy die laaste gedeelte in die eindelose lang ontwikkelingsproses aflê, voordat hy weer binnegaan in die geestelike Ryk.

Dié op die manier saamgebringde geestelike bring as siel die uiterlike vorm van `n mens tot lewe. Die siel self is dus die eens gevalle oergees, sy is die “Ek-bewuste” wese wat eens in volheid van lig van My uitgegaan het en in vrye wil afgeval het, en wat My teenstander - die eerste gevalle liggees, met homself in die diepte ingetrek het. Die geweldige menigte oergeskape geeste was eindeloos en ook die getal van die wesens wat My trou gebly het, was onmeetlik groot. Maar ook hulle was in die diepste grond dieselfde liefdeskrag wat uit My uitgestraal het. 

Gaan `n liggees nou - dus `n engel - ook die weg oor die aarde met die doel om die kindskap van God te verkry, dan kom hy in dieselfde omstandighede soos elke gevalle gees. Hy betrek `n liggaamlike omhulsel wat uit meer of minder uitgerypte geestelike partikeltjies bestaan, want die vlees behoort tot hierdie aarde.

Die liggaam kan wel suiwerder wees en minder weerstand teen My in homself hê, maar tog is dit stoflik. En dit laat ook die weg oor die aarde tot `n swaar beproewing en tot `n wilstoets vir dié siel wat in die liggaam woon, word. Want weerstande moet sy hê; `n ligsiel moet ook die stryd deurstaan in die vlees; `n geveg wat sy steeds weer met My teenstander sal lewer wat homself van die liggaam bedien, om die siel op elke moontlike wyse aan te val.

Ook `n ligsiel sal daarom aan sterk versoekinge blootgestel wees. Want die aardse liggaam bevind homself in die gebied van My teenstander en hy sal verseker `n ligsiel buitengewoon in die noute bring om haar ook tot `n val te bring, wat hom eertyds nie geluk het nie. Maar die buitengewone liefdeswil van so 'n siel waarborg haar ook steeds die toevoer van krag van bo, want sy gee nie die verbinding met My op nie. Sy word geweldig na My toe getrek en die vurige verlange van haar liefde is `n sterk wapen in die stryd teen die teenstander, waaruit sy ook as oorwinnaar tevoorskyn sal kom.

U mag egter nie glo dat uself `n liggees - `n nie-gevalle gees - by `n ander gees wat geval het, kan aansluit om die weg oor die aarde te gaan nie. Elke siel is `n oergees, geval of nie. Die gevalle oergees lê die ontwikkelingsgang af, opgelos in ontelbare substansies, voordat hy homself as mens mag beliggaam, voordat hy dus as "siel" `n menslike uiterlike vorm kan betrek. Die nie-gevalle gees hoef nie opgelos te word nie, maar betrek as siel van bo `n menslike omhulsel, soos ook die ligwesens, wat `n hoë liggraad in die ryk hierna bereik het, en nou terwille van `n missie opnuut die weg oor die aarde wil aflê, met die doel om die kindskap van God te bereik.

Sulke siele beliggaam hulleself dus direk in die vlees, wat eens deur My uitgestraalde kragstroom as “lewensasem" in die menslike liggaam ingaan en gee die uiterlike vorm die lewe. U, mense, bedink tog steeds dat al die eens geskapenes liefdeskrag is wat deur My uitgestraal is, wat deur My Wil tot “Ek-bewuste” wesens geword het, wat nooit meer kan vergaan nie. Maar Ek kan hierdie krag ook omvorm. Ek kan hierdie wesens oplos en ander skeppings laat ontstaan as Ek `n doel voor oë het daarmee - voortkomend uit My Liefde en wysheid.

Ek kan egter ook so 'n “Ek-bewuste” wese met `n menslike omhulsel beklee, wanneer `n goeie resultaat deur My Liefde en Wysheid verwag word. En elke siel, wat aangesien moet word as die eintlike lewe van `n mens, is `n oergees, wat deur My eindelose Liefde die moontlikheid gekry het op aarde om die kindskap van God te bereik, waarna elke wese wat deur My geskape is, self moet strewe en dit self moet verwerf.

AMEN

Die individualiteit van die siel – Deel 1

B.D. 5063 - 14 Februarie 1951

Toe My skeppingswil werksaam geword het, het My Wysheid ook die afloop van alles gesien wat My Liefde en Krag geskape het. Ek het die ontwikkelingsgang van die gevalle geestelike gesien, Ek het ook die gedeeltelike terugval in die diepte gesien. Ek het `n leër van oergeskape geeste strydend teen mekaar in die heelal gesien. Ek het die demoniese aktiwiteite oral in die ryk van die geeste gesien en in die skeppings van aardse materiële aard. Ek het die ‘ups’ en ‘downs’ gesien - Ek het vorme gesien wat voortdurend verander. En My Wysheid het die ontsaglike verlossingswerk, wat eens sukses sou oplewer, die allerduidelikste gesien, waaroor My Liefde Haarself verheug het en daarom was My Wil aanhoudend skeppend besig.  

Ek het die welslae dus al van die ewigheid af voorsien. Maar Ek het ook die ontelbare oergeskape geeste gesien wat hulleself teen My verset, wat `n oneindige lang tyd nodig sal hê, voordat hulle hulleself sonder weerstand aan My sal oorgee. 

Dit maak My egter nie verdrietig nie, want tyd kom nie by My in aanmerking as Ek maar eenmaal My doel wil bereik nie. Tog wyk die verlossingsplan vir die geestelike, wat hulleself teen My bly verset, aanmerklik af van dit van die minder verharde geestelike. Want die eerstes het `n meer eindelose lang ontwikkelingsperiode nodig tot hulle uiteindelike verlossing, en elke periode beteken `n ander verlossingsproses as die van die voorafgaande. Want die sonde word steeds groter, hoe dikwels die vrye wil misbruik word, en die eindstadium as mens verskaf aan die geestelike wese ook die insig, omdat Ek hom die verstand gegee het tengevolge waarvan hy reg van onreg kan onderskei. 

Totdat die siel van `n mens gevorm kan word, moet die afsonderlike sielesubstansies deur alle skeppings gegaan het. Die siel het dan al haar partikeltjies, wat eens by `n in geestelike vryheid skeppende oerwese behoort het, byeen gesoek. En die oerwese ontvang as mens dan ook weer die “Ek-bewussyn”, wat hy nie in die voorstadia van die ontwikkeling meer besit het nie.

Die siel bly dan ook in die ryk hierna `n selfbewuste individu, ofskoon sy dan in vereniging met ewe ryp geeste skeppend werk. Sy herken haarself ook as dit wat sy eenmaal was en is onbeskryflik salig in die “Ek-bewussyn”.

Die laaste proef in die lewe op aarde kan egter ook - ofskoon dit nie te swaar is nie - nie deurstaan word nie en dan was My verlossingswerk nie in één ontwikkelingsgang moontlik gewees nie - en moet die wese `n tweede, veel swaarder verlossingsproses deurmaak. Hy móét sy verblyf weer in `n nuwe skepping van stoflike aard neem. Die siel word weer opgelos in ontelbare partikeltjies en na gelang van hulle hoedanigheid, weer in verskillende vorme ingelyf, en die ontwikkelingsgang begin weer opnuut. (hernude kluistering)

En as mens van My afgevalle siel het sy nou haar sonde van afvalligheid veelvoudig vergroot, en moet nou begryplikerwys meer ly as in die afsonderlike ontwikkelingstadia van die voorafgaande periode. Maar tog is My onbegrensde liefde ook nou aan die werk om hierdie siel te help om opwaarts te gaan, sodat sy nou ook weer aan die einde van die aardse weg te staan kom onder die wet van "jy moet" en die siel wat haarself teruggevind het, haarself weer in die vlees kan beliggaam, met die doel om die laaste wilsproef op hierdie aarde te deurstaan.

Hierdie siel kan wel later na haar voltooiing op `n heeltemal ander aardse lewensweg wees en terugkyk op dit wat sy in die voorafgaande periode was, tog is sy dieselfde geestelike wese sodat sy haarself egter eers herken in `n bepaalde toestand van lig, waarin aan haar die herinnering aan vroeër gegee word. Die siel wat na haar liggaamlike dood die hiernamaals ingaan, bly wat sy is en kan steeds hoër en hoër styg. Sy kan met en in vereniging met gelykgesinde geeste ontelbare wesens op die aarde en ook in die geestelike Ryk salig maak. Sy bly egter steeds dieselfde wese en haar “Ek-bewussyn” sal sy nie meer verloor nie.

Sink sy egter in die diepte, dan word ook haar denke verward. Sy herken haarself nie meer nie en kan by `n totale wegsinking weer tot vaste substansie verhard, dus weer die ontwikkelingsgang begin in `n nuwe skepping van die aarde.

Slegs in `n bepaalde graad van rypheid herken die wese haarself. En hierdie rypheidsgraad word bereik, sodra die siel haarself kan beliggaam as mens. Om welke rede dus die mens `n helder “Ek-bewussyn” het wat die siel ook nie meer verloor nie, tensy sy weer in die diepste duisternis terugval waarin sy haarself nie meer herken as dit wat sy is en wat sy was nie.

Ek bring vir My al die geestelike weer byeen wat eens verlore gegaan het. Ek wil hulle weer net so terugwen soos wat hulle van My uitgegaan het. Ek wil vry, in hoogste volmaaktheid staande en van liefde gloeiende engele aan My Hart druk en Ek sal die doel bereik, ook al sal Ek ewighede daarmee gemoeid wees, want My Liefde, Wysheid en Mag is onbegrens en nooit sal My Wil om te skep stop nie, tot ook die laaste geestelike wese verlos is en My kind geword het.

AMEN

Die individualiteit van die siel – Deel 2

B.D.8117 - 25 Maart 1962

Ek wil u nogmaals `n opheldering oor die siel gee, sodat dit heeltemal duidelik in u kan word. Van die geestelike, wat Ek die lewe gee, dit wil sê, wat Ek as iets wesenlik buite Myself geplaas het, kan u nie die individualiteit ontken nie. Dit was `n wese na My ewebeeld geskape, hy was as heeltemal afsonderlik deur My in die oneindigheid geplaas, hy was “Ek-bewus” en herken homself dus ook as `n denkende wese met `n vrye wil. 

Hy was `n miniatuur van Myself, maar in verhouding met My Oervolheid was hy tog maar `n nietigheid, sodat wel van `n vonkie uit die see van vuur van My Liefdeskrag gepraat kan word. En tog het hy `n eie aard waardeur hy oor homself kon beslis, behalwe dan dat hy voortdurend deur die toestroom van My Liefdeskrag met My verbonde was, wat egter die wese self op geen enkele wyse belemmer het nie.

Hy was vry en vol lig en krag. Hy was `n goddelike skepsel wat in hoogste volmaaktheid uit My voortgekom het, wat dus ook op geen enkele manier `n beperking van My kant af ondervind het nie. Elke begrensing of beperking van sy lig en krag het hy homself aangedoen, omdat hy vry oor homself kon beslis.

En dieselfde geld ook vir alle geestelike wesens wat die eerste geskape gees met gebruik van My Krag in die lewe geroep het, deur sy vrye wil. (Lucifer) Hulle was net so hoogs volmaak en elke wese was van homself bewus, dus `n afsonderlike wese wat, op homself geplaas, in alle selfstandigheid in die geestelike Ryk in vrye wil kon skep en werk. Geen wese was dus deur dwang aan My en My Wese gebonde nie, elke wese het hom vry beweeg en op sigself te midde van geestelike skeppings en was onmeetlik salig. 

Wanneer daar nou dus oor `n "val van die geeste” gespreek word, die afsinking van die oergeeste in die diepte, dan is dit so te verstaan dat die wesens hulleself verset het om die uitstraling van My Liefde aan te neem, dat hulle die kragstroom van My liefde afgewys het, wat onafgebroke van My uitgaan en alles deurstroom met lig en krag. Hulle het My Gees van Liefde nie meer aangeneem nie en het hulleself vrywillig van My geskei, maar kon tog nooit vergaan nie, omdat hulle Liefdeskrag is wat deur My uitgestraal was en sal dit ook bly tot in alle ewigheid. 

Elke gevalle oergees was `n wese op sigself met `n eie aard, en dit bly hy ook tot in alle ewigheid. Hy het homself van die Ewige Lig, van die Oerbron van Krag verwyder en word daardeur totaal sonder lig en krag. Maar tog bly hy die oergees, die wese wat eens in hoogste volmaaktheid van My uitgegaan het. En al vind die eindelose lang proses van die terugbring tot My plaas, waarin die wese as opgelos en in sy partikeltjies deur alle skeppings moet gaan - al hierdie partikeltjies versamel hulleself weer en vorm in eindelose lang periodes weer die “Ek-bewuste” wese, die gevalle oergees - sodat hy kort voor sy voltooiing as siel van `n mens weer vry kan beslis of hy wil terugkeer in die ryk van die geluksaligste geeste, of sy terugkeer weer eindeloos verleng deur sy eie weerstand.

Dog die “Ek-bewuste” wese - die mens - die eens deur My buite My geplaaste gees as siel in sigself, sal altyd en ewig dieselfde individu wees en bly, wat eens uit My voortgekom het. Hy was volmaak, maar kies uit vrye wil die dieptes, maar hy het nie vergaan nie en is en bly ewig die “Ek-bewuste” wese - met uitsondering gedurende die werk van die terugvoering deur die skepping, waarin die “Ek-bewussyn” hom ontneem word, waarin hy opgelos word en in die "jy moet" toestand die weg van opwaarts gerigte ontwikkeling gaan.En of die wese nou ook meermale die weg deur die skeppings van die aarde moet gaan, steeds sal hy dieselfde “Ek-bewuste” wese bly wat homself eens van My afgekeer het, wat My Liefdeskrag afgewys het en sodoende uit vrye wil die skeiding met My voltrek het, wat egter nooit meer kan plaasvind nie, omdat alles wat uit My voortgekom het, onlosmaaklik met My verbonde is. 

Dus moet die "afvalligheid van die geeste", ook letterlik opgeneem word. Wat Ek uitgestraal het as “Ek-bewuste” wesens het geval, omdat Ek dit nie verhinder het nie, omdat hulle in vrye wil oor hulleself kon beslis. En die wese, hierdie gees moet weer in hoogste volmaaktheid na My toe terugkeer as hy homself weer met My wil verenig, om dan vir ewig onvergelykbaar salig te wees.

Want sodra Ek die wese weer met My Liefde kan bestraal het hy ook weer in sy oertoestand teruggekeer. Maar altyd bly hy homself bewus van sy uniekheid. Hy is innig met My versmelt en tog `n vry wese wat ewenwel heeltemal in My Wil binnegegaan het, en daarom ook met My kan skep en werk en onmeetlik salig kan wees.

AMEN

Die siel begin bewustelik aan haar aardse lewe

B.D.7265 - 25 Januarie 1959

By die begin van u beliggaming as mens word u lewenslot aan u voorgelê en u is in die volste besef van dit wat u te wagte staan in die aardse lewe, en wanneer hierdie laaste beliggaming ingetree het, omdat u tegelykertyd ook die uiteindelike doel voor gees gestel word wat u kan bereik en omdat dit ook u eie wil was om vry te word van die laaste vorm, deur hierdie weg oor die aarde. 

Vervolgens word die herinnering daaraan egter van u weggeneem en die lewe gaan nou sy gang, u leef onbewus van die sukses wat u kan bereik. En dit is nie op `n ander manier moontlik nie, want anders sou die vrye wil nie tot sy reg kan kom nie, want dit moet eens u uiteindelike voltooiing bewerkstellig. Maar dit is verseker, dat dit vir u moontlik is om alles wat u aan swaar beproewinge oorkom, te oorwin. Want aan geen mens word meer opgelê om te dra as wat hy kan dra nie - ewenwel met die krag van God, wat hom altyd tot beskikking staan.

Verlaat die mens homself egter slegs op sy eie krag, dan kan hy wel ten gronde gaan aan wat die lewe vir hom inhou. Maar hy het altyd die moontlikheid om God vir krag te vra, hy het die moontlikheid om te bid. Dit vereis egter `n geloof in `n God en Vader van die Ewigheid, want anders sou die mens nooit 'n God aanroep en om krag en hulp vra nie. 

En elke mens wat nog nie die geloof besit nie, kan dit verseker vind as hy net sal nadink oor sy lewe, sy lot en alles wat daar om hom heen gebeur. Vir `n denkende mens is dit verseker nie moeilik om te glo aan `n magtige en wyse Skepper nie. Maar hy wil dit dikwels nie as waar erken dat hy self met hierdie Skepper verbonde is en dat Hy bereid is om hom ook in elke nood by te staan, as Hy daarom gevra word.

Die geloof aan die samehang van Skepper met Sy skepsel ontbreek sulke mense. En `n God van Liefde is vir hulle nog minder geloofwaardig, en daarom hou hulle hulleself afsydig van Hom, wat egter aangeroep wil word deur Sy skepsele sodat hulle hulle band met Hom daardeur kan bewys. Daarom word die mense steeds weer deur beproewinge getref wat nie slegs die getrefde mense self, maar ook hulle medemens moet aanspoor om na te dink oor hulle verhouding tot `n God en Skepper, wat ook die Vader van Sy kinders wil wees aan wie Hy die lewe gee.  

Elke mens is in staat om die swaarste beproewinge met die krag uit God te oorwin. En hy het vóór sy beliggaming ook sy toestemming daarvoor gegee, want hy is nie teen sy wil geplaas in dié of dáárdie soort liggaam nie. Hy het vrywillig die weg oor die aarde begin in die verwagting om volledig vry te word van elke vorm van gebondenheid en ook het hy die vaste vertroue, om van die aardse lewe Heer te word op die regte wyse.

As mens faal hy egter dikwels en die weerstande lyk vir hom onoorwinlik, solank hy nie `n beroep op die hulp van sy God en Skepper doen nie, wat hy absoluut moet erken - as sy weg oor die aarde nie vergeefs afgelê wil word, sonder enige sukses vir sy siel nie. Daarom is die geloof aan `n God, wat in Hom die liefde, wysheid en Almag is, ook die eerste en vernaamste. En om tot die geloof te kom, moet die mens vereers in homself die liefde laat ontbrand. Die liefde is egter ook die krag in homself, en so kan elke mens onherroeplik die swaarste lewenslot aan `n lewe in liefde lei; omdat hy daaruit reeds die krag uit God put, dus sal ook sy geloof lewend wees, sodat hy God ook as sy "Vader" sal aanroep in elke aardse en geestelike nood. En hy sal ook waarlik uit die nood gehelp word, omdat God Self die Liefde is, en Hy die Mag het om alles weer in orde te bring wat in wanorde geraak het. Want Hy help die mens met Sy krag ook om die swaarste beproewinge te bemeester. En Hy sal steeds bereid wees om hom in elke nood by te staan. 

AMEN

Liefde en leed – loutering van die siel

B.D.7732 - 28 Oktober 1960 

U volg My werklik na as u u kruis dra met geduld en oorgawe tot My Wil. Ek het wel die sonde van die hele mensdom op My skouers gedra, toe Ek die weg na die kruis opgegaan het. Ek het wel die groot sondelas van u afgeneem wat u vanweë u eie skuld sou moes gedra het. Want Ek het geweet dat dit vir u te swaar sou wees, dat u uself nooit van die groot las sou kon bevry het nie en dus dra Ek dit vir u.

Maar u moet weet dat uself nog `n lae graad van sielerypheid besit, solank die liefde in u nog nie ontvlam het tot die hoogste gloed nie. En daaraan ontbreek dit u mense, selfs al probeer u om `n lewe volgens My Wil te lei. En daarom gee Ek u die moontlikheid om u sielerypheid te vergroot deur lyding en siekte, wat `n ware louteringsmiddel is vir die siel, sodat sy steeds helderder en meer ligdeurlatend word, sodat sy gelouter die ryk hierna kan binnegaan, wanneer haar uur gekom het. Liefde en leed louter die siel - dit sê Ek u steeds weer, en so sê Ek u ook dat u die lyding nodig het, omdat die liefde in u nog nie die graad bereik het wat u siel alleen kristalhelder sal laat word, sodat My Liefde haar dan kan deurstraal en haar op geen enkele weerstand meer stuit nie. 

U lewe sal nie meer lank duur nie en eenmaal sal u My dankbaar wees dat Ek u gehelp het om u siel te vergeestelik deur beproewinge, deur nood en lyding en siektes. Maar u mag nie in opstand kom teen u lot nie. U moet alles uit My Hand aanneem en steeds daaraan dink dat Ek u wil help om tot voltooiing te kom - sover dit nog op aarde moontlik is. U kan nog baie afvalsubstansies van u siel kwytraak en daardeur die geluk vir haar voorberei om in stralende volheid van lig te kan sterwe; omdat die siel nou so gevorm is dat sy die volheid van lig in haarself kan opneem, sonder om te vergaan. 

U kan weliswaar van alle skuld vry wees deur die vergewing wat u ter wille van Jesus Christus verseker is, as u Myself in Jesus daarom vra. Maar die graad van die lig wat u nou gelukkig sal maak, kan so verskillend hoog wees, en so is ook die saligheid van u genot uiteenlopend, na mate die helderheid en voltooiing van die siel, volgens die mate van die arbeid wat uself op aarde aan u siel verrig het. En as u onagsaam sal wees, ondanks 'n goeie wil, dan sal My Liefde u effens help, deurdat Sy u steeds weer moontlikhede sal verskaf om u sielerypheid te verhoog; deurdat Sy aan u `n klein kruisie oplê wat u in geduld en met oorgawe moet dra; deurdat die lyding soms terneerdruk om die arbeid aan u siel te ondersteun om die afvalsubstansies op te los en die siel so helder en gelouter uit die lyding tevoorskyn te laat kom. Daarvolgens het sy nou ook vir lig van `n hoë graad ontvanklik geword, sodat sy nou waarlik kan binnegaan in die Ryk van Lig en Saligheid.

Want die lewe is maar kort en eens sal u My dank vir die weg wat Ek u op aarde laat gaan het, as dit vir u siel die rypheid opgelewer het wat die aanstraling van liefde in `n hoë mate toelaat en wat u onmeetlik gelukkig sal maak. Neem daarom almal u kruis op u en volg My na, want eens is u weg ten einde en dan sal u oorgelukkig wees.

AMEN

Die onverganklikheid van die menslike siel

B.D.8790 - 25 Maart 1965

Dit mag u as heel verseker aanneem, dat `n verganklikheid van u siel nie meer moontlik is nie, omdat My Krag ewig onverwoesbaar is en u tog die uitstraling van Myself is. En as u dit weet, dan sou u ook alles moet doen om vir die onverganklike ook `n heerlike lot te berei, want dit lê alleen in u mag en hang van u wil af. Want u is wesenlike skepsele wat gevoelig is en daarom sowel kwellinge asook salighede sal ervaar, wat egter verminder en verhoog kan word, wat u eie saak is tydens u lewe op aarde.

Omdat u geen presiese kennis besit oor die toestand na u liggaamlike dood nie, omdat u nie eens oortuig is van `n voortlewe van u siel nie, laat u die vernaamste in u aardse lewe agterweë en u dink nie aan dit wat verder leef, - naamlik u siel nie. Wat u dus in `n salige staat sou kan en moet bring, as u aan die doel van u lewe op aarde sou wil beantwoord. Die feit van `n verdere lewe na die dood, kan nie aan u bewys word nie, om u nie tot `n gedwonge manier van lewe aan te por nie. En tog sou u met die korrekte wil, die innerlike oortuiging aan uself kan verskaf dat u onverganklik is, maar dit wel slegs as u in `n God en Skepper glo, wat alles laat ontstaan wat vir u waarneembaar is. 

Want beskou u elke afsonderlike skeppingswerk van naderby, vanuit `n ontvanklike gemoed, kan u reeds daarin klein wonderwerke ontdek, wat `n uitermatig wyse Skeppersmag laat ontstaan het. En u sou ook meestal hulle doelmatigheid insien, wat weer Sy Liefde en Wysheid aantoon. En sodoende moet u tot die gevolgtrekking kom dat Hy `n volmaakte Godheid is uit Wie alle skeppingswerke voortgekom het. Daar is aan die volmaaktheid, sowel wat plek as tyd betref, geen grense gestel nie, dus is ook die voortbrengsels van die Wil van die hoogs volmaakte mag van die Skepper om vorm te gee, in ooreenstemming met Sy goddelike wet. Dit sal ook onbegrens wees, dit sal nie ophou om te bestaan nie, wat egter altyd slegs die geestelike skeppings betref waartoe ook die siel van die mens te reken is. Ook alle skeppings is geestelike substansies, wat maar net tydelik sigbaar bly, maar ook na hulle ontbinding geestelik verder bestaan, behalwe dat die uiterlike vorm deur My Wil vergaan, juis om dit wat homself daarin bevind, vry te laat. 

En so moet u ook uself - u aardse liggaam beskou as slegs `n uiterlike vorm, wat maar tydelik bestaan, wat die geestelike - u eintlike Ek bevat, tot die dood die uiterlike omhulsel ontbind en die geestelike daarin, wat egter onverganklik is en bly, vry laat.

Reeds in die aardse lewe kan u mense geleidelike veranderinge by die skeppingswerke waarneem en nagaan, en steeds sal uit die een die ander ontstaan - en alles wat u sien, het geestelike lewe in homself. Dit bevat `n partikeltjie geestelike substansie, wat homself geleidelik vergroot en dus steeds groter skeppingswerke bewoon, totdat al hierdie partikeltjies hulleself ten slotte versamel het in die menslike siel. Sy was eens as `n “Ek-bewuste” wese deur My geskape en is daarom ook ewig onverganklik.

As u mense dit oortuigend glo, aan die onsterflikheid van u siel, aan `n voortlewe na die dood en dit sou kan verwerf, dan sal u ook verseker u lewenswandel verander. Dan sal u u siel `n draaglike of selfs `n salige lot wil berei en nie sonder verantwoording deur die lewe gaan nie. Maar die mense is in die eindtyd totaal onverskillig. Wat hulle nie weet nie, wens hulle ook om nie te ken nie en neem genoegdoening met wêreldse genietinge. Hulle besorg slegs aandag aan wêreldse dinge en strewe nie na geestelike kennis nie. En dan kan die siel haarself na die dood van die liggaam maar net in `n deerniswekkende toestand bevind, en moet sy groot ellende deurstaan in die ryk hierna.

Hierdie kwellinge sou Ek u mense wil bespaar. Ek wil u steeds weer opheldering gee oor u onverganklikheid wat alles verklaar wat u oorkom. Want Ek wil u daartoe bring om na te dink oor vanwaar u kom en waarheen u gaan. En as u die aarde skielik moet verlaat, as u siel onverwags van u liggaam geskei word, dan sal dit nouliks tot haar deurdring dat sy die hiernamaals binnegegaan het, want sy bevind haarself slegs in `n ander omgewing en weet nie dat sy oorlede is nie. En haar geestestoestand sal soveel meer verduister wees hoe onverantwoordeliker sy haar lewe gelei het op aarde. Maar tog bestaan sy en kan vir ewig nie meer vergaan nie Die weg sal eindeloos wees wat sy dan nog moet gaan om slegs `n bietjie geestelik verlig te word sodat sy `n sprankie insig kry, na gelang haar houding in die ryk hierna teenoor die Goddelike gebod van die liefde is, wat ook nagekom moet word in die hiernamaals; voordat aan haar `n ligte verbetering en `n klein bietjie insig geskenk kan word. Het sy egter reeds op die aarde die geloof in die voortbestaan van die siel na die dood van die liggaam verwerf, dan sal sy ook haar lewe op aarde met meer verantwoordelikheidsbesef lei en haar weg omhoog in die ryk hierna kan vinniger en gemakliker verloop.

AMEN

Die arbeid van die mens aan sy siel

B.D.7153 - 25 Junie 1956

Niks mag u daarvan weerhou om te werk aan u siel nie, want slegs sy bepaal u lot in die ewigheid. Niemand kan hierdie arbeid uit u hande neem nie, niemand kan dit vir u verrig nie. Daarom is elke dag waarin u nie `n klein vooruitgang behaal het vir u siel nie, ook verlore; en al is dit maar net `n werk van liefde wat u verrig, dit help tog u siel tot rypheid.

Elke dag wat slegs u eieliefde bevredig het, wat slegs vir u liggaam voordeel gebring het, is `n verlore dag. Want sodra die siel gebrek moet ly, was so 'n dag vergeefs geleef. En tog sou u gemaklik vooruit kan gaan, want daar doen homself soveel geleenthede voor, waarin u vir uself kan waarmaak, waarin u nou net die werk aan u siel sou kan verrig. Geleenthede waarin u uself sou moet oorwin en stry teen begeertes en ondeugde van allerlei aard. Geleenthede waarin u vreugde kan bring deur goed te doen, deur vriendelike woorde of deur hulpverlening, wat steeds vir u siel `n geestelike voordeel oplewer.

Steeds weer word u geleentheid gegee waarin u met u God en Vader ook innige tweegesprekke sou kan hou, om daaruit seën te verkry vir u siel. Altyd weer kan u die Woord van God aanhoor of lees en deur die aanspreek van God `n besondere hulp aan u siel ten deel laat val, omdat u nou die siel geestelike voedsel aanbied, waardeur sy in staat is om haarself verder te voltooi.

En al is die dae vir u aardse gewin nog hoe suksesvol, het `n klein goeie daad 'n veel hoër waarde, want dit is `n verryking vir u siel wat sy vir ewig nie meer kan verloor nie.

Wat die liggaam egter ontvang, is nie permanent nie, dit is maar geleende goed - wat elke dag weer van die liggaam afgeneem kan word. 

En wederom kan u ook u siel skade aandoen deur haar te belas met sonde, wanneer u lewenswandel nie in orde is nie en u aan die reeds bestaande oersonde nog baie ander sondes toevoeg, wat slegs die siel eenmaal moet verantwoord, omdat sy onverganklik is.

Daarom moet u nie so onnadenkend van die een dag na die ander lewe nie. U moet goed weet wat u doen en u moet daarop let om meer ag te slaan op u siel as op u aardse liggaam. Want die siel is u eintlike Ek, wat die weg oor die aarde moet aflê, met die doel om ryp te word; ten dienste van haar vervolmaking, wat sy slegs op aarde kan bereik. Maar dit stel ook u wil voorop, wat juis hierin bestaan, om bewustelik te stry teen allerlei swakhede en gebreke.

En as die mens nou volmaak wil word, dan moet hy vir homself ook krag vra om volgens God se Wil te lewe, dit wil sê, dade van liefde te verrig. En hierdie krag sal hom dan ook verseker geskenk word. Hy moet `n bewustelike lewe lei, steeds met die doel om die nog onvolmaakte wese tot volmaaktheid te bring en dit na die beste van sy vermoë te doen. Hy sal dan ook innerlik aangespoor word om in liefde te werk. Hy sal nie anders kan as om goeie dade te verrig nie en sodoende ook daagliks `n geestelike vooruitgang te kan bekom.

En dan sal hy homself ook nie meer laat weglok deur wêreldse verleidinge nie. Want sodra dit vir hom eenmaal erns is om sy doel te bereik, om tot volmaaktheid te kom - sal hy die arbeid aan sy siel altyd vooropstel. En hy sal ook altyd gehelp word deur die geestelike wesens wat oor sy weg oor die aarde waak. Wat steeds weer sy gedagtes probeer beïnvloed, sodat hy vanuit God se Wil dink, praat en handel.

Die doel van sy aardse lewe is slegs die rypwording van sy siel, wat egter maar selde ingesien word en daarom is die lot van die siel dikwels so ellendig, ewenwel deur sy eie skuld. Want steeds weer word dit aan die mens voorgehou waarom hy op aarde leef. As hy dit nie wil glo nie, dan moet sy siel eens daarvoor boet, deurdat sy die duisternis, waarmee sy die aarde as mens betree het, met haarself saamneem in die ryk hierna.

AMEN

Die geskenk van God: `n Vonkie van Sy Liefde

B.D.6941 - 11 Oktober 1957

Lig en krag is dit wat u ontbreek, omdat u nog onvolmaak is. Sonder lig en krag sal u ook nie tot volmaaktheid kom nie en u mense, sou sonder hoop in `n ellendige toestand beland, wanneer geen hulp aan u verleen word nie en u nie eers lig en krag gegee word, wat dit vir u moontlik maak om die toestand van volmaaktheid te bereik nie. 

U weet dus by die begin van u aardse lewe niks oor hierdie samehang, oor die sin van u aardse lewe en u opdrag hierin, u is totaal sonder kennis. Die lig ontbreek u. En as u die lig gegee word, sodat u dus onderrig kan word oor u aardse taak, dan ontbreek die krag u tog nog om die geestelike volmaaktheid te bereik, solank u vir uself geen krag verwerf nie - wat steeds alleen deur die werking in liefde kan gebeur. En om hierdie krag te verkry, dus te werk in liefde - ontbreek die wil u meestal, omdat u onvolkome toestand ook `n verswakte wil beteken.

So is u gesteldheid by die begin van u aardse lewe, wat u maar net gegee is om u onvolmaakte wese te omvorm tot volmaaktheid. Maar u lewe sou sonder enige uitsig wees, as u nie iets geskenk sou word van God se liefde, wat u wil help om weer tot volmaaktheid te kom: `n Baie klein vonkie van Sy oneindige liefdesgees het Hy in u geplaas.

Die liefdesvonkie is Sy aandeel, dit is onverbreeklik met Hom verbonde, dit is gees van Sy Gees, lig van Sy ewige Oerlig en krag tegelyk. En die klein vonkie is in staat om `n verandering in u te volbring, sodat elke onvolkomenheid verdwyn en u as `n stralende ligwese hierdie aarde sou kan verlaat. Maar die voorwaarde is wel dat u die klein vonkie self laat ontbrand, dat u die voeding gee, sodat hy homself kan uitbrei. Dit vereis dat uself deur die Goddelike liefdesgees in u laat aansit tot dade van liefde, want dit is sy werksaamheid, dit is die hulp van God wat hierdie geestesvonk steeds maar deur die mens van binne-af probeer beïnvloed om werke van liefde te verrig - omdat die liefde gelyk is aan lig en krag, omdat deur liefdeswerke sowel die gebrek aan insig, asook die kragteloosheid verdwyn, want die liefde is die enigste middel om weer volmaak te word soos wat die wese in die begin was. 

Geen mens sou sy doel sonder hierdie liefdesvonk in die aardse lewe kan bereik nie, want die wese het eertyds in vrye wil elke aanstraling van God se Liefde afgewys en is tot geen ware liefde meer in staat nie; wat as erfdeel was van hom wat God as eerste liefde opgesê het.Die mens is dus die eens gevalle wese wat glo om te kan bestaan sonder om aangestraal te word deur die Liefde van God. Hy kan weliswaar nie meer vergaan nie, maar die toestand van `n gevalle wese het heeltemal anders geword as die waarin hy oorspronklik geskape was. Want slegs die liefde is die lewegewende krag wat die wese gelukkig kan maak – en om werksaamheid moontlik te maak, en sonder liefde is die wese dood en verduister van gees en moet daardeur in die hoogste mate onsalig wees. Maar ondanks die afwysing van weleer van Sy Liefde, het God se liefde en Erbarming die klein liefdesvonkie in die hart van elke mens gelê en maak so `n verbinding vanuit Hom na die mens. Wat egter nou van die kant van die mens benut moet word, omdat die liefdesvonkie ook die aandeel is van die Gees van God - wat tog geen dwang uitoefen op die wil van die mens nie, maar om deur `n sagte aansporing juis die wil te probeer beïnvloed om liefde te betrag. En daardeur kan dan in die hart van die mens `n vlam opflikker wat lig versprei en ook tegelyk krag oorbring om sy wese te verander. 

Daarom is dit vir elke mens moontlik om aan homself in die aardse lewe lig en krag te verskaf. Omdat die vrye wil egter nie uitgeskakel mag word nie, hou God se Liefdesgees Haarself in en dwing die mens nie om te doen wat lei tot sy voltooiing nie, om welke rede ontelbare mense glad nie gebruik maak van die groot barmhartigheidsgeskenk nie en daarom in duisternis en kragteloosheid bly - waarvan slegs dade van liefde die siel kan bevry. 

AMEN

`n Vonkie van God se Gees in die mens

B.D.7726 - 15 Oktober 1960

En My Naam moet in die openbaar verheerlik word, want u sal insien Wie Homself aan u openbaar. U sal dit in u hart voel as u deur My aangespreek word en u moet My dan bewustelik loof en dan ken omdat u My herken het. Die mate van My Liefde is onbegrens en sal nooit verminder nie. Steeds weer sal die Bron van Liefde en Krag homself open en oor u uitstroom. En steeds weer sal u die nabyheid van die Vader kan bespeur en dit is My Barmhartigheid wat Ek oor u uitstort, omdat u as `n klein kindjie nog swak is en My hulp nodig het.

En as Ek u te kenne gee dat Ek in u midde is, bly dan in stille aandag en gee u harte aan My. Ek sal hulle almal aanneem en met liefdevolle sorg tot voltooiing bring. U sal begin te lewe in die innigste gemeenskap met My. Stralend helder sal u geestelike oog wees. Die lig van die insig sal u verlig, want u het die weg tot die Vader, wat in u gevind is, omdat uself vir Hom 'n woning voorberei het, omdat u vir My die deur van u hart geopen het, toe Ek aangeklop en verlang het om binne te gaan.

Toe u hierdie aarde betree het as mens, het Ek reeds na u toe gekom. Ek het `n klein vonkie van My goddelike Gees in u gelê. `n Klein liefdesvonkie wat in u moet uitgroei tot `n vlam wat homself weer met die Vuur van My ewige Liefde moet verenig.

`n Klein Deeltjie van Myself is dus in u wanneer u uself as mens op aarde beliggaam en gevolglik is daar `n verbinding met My tot stand gebring, waarvan u egter eers bewus moet word, deurdat u uit vrye wil `n verbinding moet soek met u God en Skepper en wat dan ook al daar is, as u die wil het om met u God en Skepper verbonde te wees. 

Die Goddelike vonkie is in u wat u as `n goddelike skepsel bestempel, as u dit laat deurbreek. En dit kan in u tot deurbraak kom wanneer u u wese verander tot liefde. Want u laat u wese, wat eens suiwer liefde was, in die teendeel verkeer. U het die wese van My teenstander aangeneem, wat heeltemal sonder liefde is, en u het uself daardeur van My verwyder. Maar u was kinders van My Liefde, u het uit My Liefde voortgekom en Ek sal u ewiglik nie prysgee of aan My teenstander oorlaat nie, omdat My Liefde vir u oorgroot is. 

U sou egter nooit die weg tot My teruggevind het as Ek u nie vir die lewe op aarde `n vonkie van My goddelike Gees - My Ewige Liefde - saam sou gegee het nie. Want die geestesvonkie moet u weer tot My terugvoer. Dit moet u aanspoor om na My toe te kom. Dit moet oor die liggaam seëvier en die siel - u eintlike Ek - na haarself trek, sodat die siel haarself kan verenig met die gees en sodat die eenwording met My, met die Vadergees van die Ewigheid kan plaasvind.

Hierdie geestesvonk leef in u, maar hou homself stil totdat u hom self deur u wil die vryheid gee dat hy homself kan uiter. En dan openbaar Ek Myself in u. Dan is u aardse lewensdoel bereik en dan is u lewe alleen maar net één enkele dankgebed en lofprysing. Want dan het u wese homself ook weer verander tot liefde omdat My geestesvonk nie sonder liefde tot lewe sou kon kom nie. 

As My Gees Hom egter in u kan uiter, dan blyk dit ook dat Ekself in u teenwoordig is; en die bewys is gelewer dat die kind die weg teruggevind het na die Vader, dat hy die wye kloof oorwin het wat hom ewighede lank van die Vader geskei gehou het; dat hy nou weer deur My liefdeskrag deurstraal word soos dit was in die allereerste begin.

AMEN

Die goddelike geestesvonk is nodig vir die ommekeer van die wese

B.D. 7984 - 4 September 1961

U het eens u goddelikheid opgegee, u het u oerwese in die teenoorgestelde verander. U was geen wese meer van die lig nie, maar van die duisternis, want u was sonder enige liefde, omdat u My liefde afgewys het wat u met strale wou deurdring en gelukkig maak tot in alle ewigheid. 

En in hierdie nie-goddelike staat, in die wese wat homself heeltemal teen My verset het, was u ver van My af. U was in u wese totaal verander en kon daarom nie meer in My nabyheid wees nie, omdat u sou vergaan het in My Liefdeslig van die Ewigheid wat u heeltemal sou verteer het. 

Ek wou egter nie diegene wat uit My Liefdeskrag voortgekom het, vernietig nie. Ek wil slegs sy terugkeer na My verseker, wat dit egter noodsaaklik maak dat `n wesensverandering in hulle sal plaasvind wat die afstand na My toe sal verklein, tot die afstand uiteindelik volledig opgehef kan word, deurdat die wese sy oertoestand sal aanneem; totdat hy weer heeltemal tot liefde word en My Liefde hom nou weer soos eens kan deurstraal.

Maar hierdie verandering tot liefde vra van My `n werk van Barmhartigheid en van liefde. Ek moes in u `n vonkie van My ewige liefde lê, omdat u heeltemal sonder enige liefde was en daarom ook nie in staat sou gewees het om uself en u wese te verander nie. U vroeëre weerstand teen My was deur `n baie lang en smartlike proses voorafgegaan om u terug te voer, byna gebroke, maar u het dan in `n toestand gekom waarin die vrye wil weer aan u gegee was, wat voorheen gebonde was.

En in hierdie toestand van vrye wil - as mens - moes die ommekeer tot liefde nou plaasvind, wat egter heeltemal onmoontlik sou gewees het as daar nie `n vonkie liefde in u gesluimer het nie. Wat Ek as barmhartigheidsgeskenk in die hart van elke mens gelê het, en wat hom weer kenmerk as `n goddelike skepsel, sodra hy hierdie liefdesvonk vrywillig in homself ontsteek en dit laat ontvlam tot `n helder gloed. Hierdie werk moet die mens self volbring. Maar hy kan dit ook, juis omdat die goddelike liefdesvonk in hom sluimer. 

Hierdie liefdesvonk is `n deel van God, dit is `n vonkie van My ewige Liefdesgees, wat onskeidbaar met My verbonde is, wat onophoudelik aandring om terug te keer na die Vadergees van die Ewigheid, wat egter die mens die volle vryheid laat of hy aan die aandrang sal toegee of die vonkie in homself laat versmoor deur sy wese wat die teenoorgestelde is van die goddelike, deur sy verbinding met My teenstander wat hy nie bereid is om op te gee nie.

U almal is in staat om lief te hê, of u egter hiertoe bereid is, word aan uself oorgelaat. En al het die geestesvonk in u as My aandeel oorgrote krag, tog word u nie deur hom gedwing om u wese te verander nie, dit word slegs vir u maklik gemaak. Dit is geen onmoontlikheid dat hierdie verandering van u wese tot liefde in die kort aardse lewe geheel en al kan plaasvind nie.

Die verbinding met My is daar, dit moet slegs deur uself nagestreef word, sodat u ook haar werking kan bespeur, sodat My Liefde weer in u kan binnestraal. Die verbinding van die geestesvonk in u met die Vadergees van die Ewigheid moet weer tot stand gebring word en onherroeplik sal die verandering van u wese dan plaasvind, wat u weer tot die mees saligste wesens sal maak, wat u in die allereerste begin was.  

Maar u sou reddeloos verlore gewees het, as u nie hierdie geestesvonk, wat My aandeel is, in u gehad het nie. U kan liefhê en is in staat om liefde te ervaar en uit te straal, u is nie heeltemal sonder enige liefde nie, as u uself nie verweer teen hierdie liefdesgees in u nie, as u nie self op My teenstander opdring nie, wat u steeds wil verhinder om in liefde te werk, wat u egter nie kan teëhou as u self die lig in u ontsteek het nie - wanneer u let op die sagte duidelike stem in u en aan haar gehoor gee nie, wat u steeds sal aanspoor tot dade van liefde.

My geestesvonk is waarlik magtig en vol van krag, want hy is `n deel van My. Die swakste wil wat homself na My toe keer, gee hy krag en My teenstander kan hom dit nie verhinder nie, want hy kan nie stry teen Myself nie, wat tog in u is, maar u nie dwing wanneer u uit vrye wil aan My weerstand bied nie.

Hierdie goddelike geestesvonk gee as deel van My ook die sekerheid dat u uself kan verander, want hy is krag uit My, wat u tot alles wat u ernstig nastreef in staat stel. En sodat u hierdie wil kan oproep, het u steeds die hulp van die goddelike Verlosser, Jesus Christus, ter beskikking, wat maar net erken en om versterking van u wil gevra wil word - want Hy en Ek is Eén.

My het u eens afgewys. U wou My nie erken as u God en Skepper nie en u het hom gevolg, wat u in die diepte ingetrek het. En hy sal u so lank in sy mag hou totdat u Myself sal aanroep om hulp - en in Jesus Christus dus Myself herken en erken. Dan is die mag van die teenstander waarlik gebreek as u hom met My Naam konfronteer. U wil sal versterking ervaar en u verlange na die vereniging met My sal steeds sterker word.

Die geestesvonk in u streef ernstig na die verbinding met die Vadergees van die Ewigheid. U sal toegee aan die innerlike drang en sal aangespoor word tot die doen van liefdesdade, omdat Ek u nou weer self met My Liefde kan deurstraal. U wese sal dan weer die hoedanigheid aanneem wat lyk soos My Oerwese. Dit sal homself omvorm tot liefde en verenig homself nou onafskeidelik met My en u sal My nou ewig nie meer verlaat nie. Die kind het tot die Vader teruggekeer, van Wie hy eens weggegaan het.

AMEN  

Die vereniging van die siel met haar gees

B.D.8327 - 12 November 1962

Op die eenvoudigste en begryplikste wyse openbaar Ek Myself aan u mense, want Ek spreek nie net tot die verstandsmense nie, maar tot almal wat na die waarheid verlang, ook as hulle nie oor `n skerp verstand beskik nie. Ek spreek hulle egter so aan, dat dit vir hulle ook begryplik sal wees en daarom bedien Ek My daarvoor van `n mens wat self eenvoudig is in haar manier van uitdrukking, wat elkeen ook sal kan begryp, as hy van mens tot mens spreek, omdat Ek ook dan deur My Gees werk, wanneer hy aan geestelike gesprekke deelneem.Word My Woord nou na die aarde gebring, dan geskied dit ook op `n manier dat die inhoud van My openbaringe duidelik en bevatlik is. Daarom sal elke mens ook kan begryp, dat die gebeurtenis van die afvalligheid van die geeste daarin bestaan dat hulle die aanstraling van My Liefde - My Liefdesgees - afgewys het. Dat die terugkeer tot My dus weer daarin bestaan dat hulle die aanstraling van My Liefde vrywillig sal aanneem, om hulleself dus weer met My Gees te moet verenig. En die vereniging met My Gees vind dan plaas wanneer die goddelike liefdesvonk wat in elke mens lê en deel is van My, ontsteek word tot `n vlam wat homself onafgebroke gedronge voel na My, om as die Oervuur terug te keer.

Dan het die gevalle oergees weer tot sy oerelement geword en wel bewustelik. Want krag uit My het hy gebly, ook na sy verval van My, omdat hierdie Liefdeskrag wat van My uitstraal, nie kan vergaan nie. Die terugkeer tot My kan dus slegs bewustelik geskied, waartoe die vrye wil nodig is, wat die voorheen gekluisterde wese as mens weer terugkry en nou hierdie wil op die korrekte manier moet gebruik.

Wel het die oerwese onbewustelik op die weg teruggegaan, opgelos in ontelbare partikeltjies, wanneer dit in die skeppings van die aarde gekluister was. En hierdie terugkeer is `n daad van barmhartigheid van My kant af, omdat Ek die allerdiepste gevalle wese wou help, sodat hy weer die hoogte kan bereik waar die vrye wil weer aan hom terug gegee sal word.

Dan egter moet die vereniging van die geestesvonk in hom met die Vadergees van die Ewigheid plaasvind, as die uiteindelike terugkeer gerealiseer moet word. Die oergees wat as siel van die mens nou die weg oor die aarde aflê, is vir so lank nog van My verwyder, as wat sy sonder liefde is. Want ofskoon Ek hom `n liefdesvonk gegee het, moet hy hierdie liefdesvonk eers self laat opvlam, voordat hyself nou die vereniging met die Vadergees kan voltrek. Want slegs die liefde bring hierdie vereniging tot stand en die liefde moet vrywillig deur die mense beoefen word, wat dus ook die aanstraling van My Liefdeskrag moontlik maak, en sodoende weer die wese word wat hy in die oerbegin was. 

Die siel is `n gevalle oergees. As daar dus gesê word: Die siel verenig haarself met haar gees, dan is onder gees altyd slegs te verstaan die Liefdesgees uit My, wat eens deur die oergees afgewys was en hy homself afgesluit het vir elke Liefdestraal. As mens dra die siel - die eens gevalle oergees, `n goddelike geestesvonkie in haarself, maar moet haarself uit vrye wil daarby aansluit, wat die siel nou bewustelik doen as sy haarself oopstel vir die aanstraling van My Liefde en daardeur self in liefde werksaam is. Sy het dus die gees in haarself en haar aardse opdrag is slegs om haarself deur hierdie gees te laat beïnvloed, wat steeds tot gevolg sal hê, dat die mens die liefde beoefen en homself deur die liefde met My verbind, wat die Ewige Liefde is. En dan verenig die siel haarself dus weer met haar gees. Die oergees sal homself nie meer afwysend teenoor My en die aanstraling van My Liefde gedra nie, maar hy sal bewustelik na My toe streef. Hy verlang na die straling van My Liefde en elke skeiding tussen My en hom word opgehef. Hy is weer dieselfde goddelike oerwese wat van My uitgegaan het en wat na sy vrywillige afvalligheid van My, ook weer vrywillig na My teruggekeer het, maar nou tot My kind geword het, wat Ek nie vir My kon skep nie, maar waarvoor die vrye wil van die geskape wese nodig was om hoogs volmaak te word.   

Hy het homself dus vergoddelik uit vrye wil en kan nou saam met My skep en werk in die hoogste saligheid in vrye wil, wat egter ook Myne is, omdat `n volmaakte wese nie anders wil en kan dink soos Ek nie, wat die mees volmaakte Gees in die Oneindigheid is.

AMEN 

Die werking van die Gees in die mens - Lig

B.D.7798 - 15 Januarie 1961

U kan in die diepste geheime deurdring as u toelaat dat My Gees in u werk. U sal dit nie begryp, solank u nog aards stoflik dink, solank u maar net u sinne op die ryk van die wêreld rig en u geen verbinding met die geestelike Ryk soek nie. Die "werksaamheid van My Gees" sal vir u onbegryplik wees, solank u nog nie met My, u God en Vader in verbinding staan nie, omdat u dan ook nog nie in die liefde leef nie, wat die voorwaarde is om `n verbinding met My te verkry, en dus ook van die in u sluimerende geestesvonk met die Vadergees van die Ewigheid.   

Sonder liefde kan u geen begrip hê vir die werk van My Gees, en daarom sal u ook nooit sonder liefde daarna strewe nie. Laat u mense egter die liefde in u ontbrand, dan wek u ook die gees in u tot lewe. U bring dan die verbinding met die Vadergees van die Ewigheid tot stand - wat Self Liefde is en Sy werk dan deur u geestesvonk op u in.

U laat dan die werksaamheid van My Gees in u toe en u sal waarlik groot kennis op geestelike gebied ontvang. Daar word vir u `n kennis ontsluit wat op geen ander manier deur mense verkry kan word nie, want dit is geestelike gebiede waarin u insae mag neem. Dit is geestelike geheime wat aan u onthul sal word, wat egter altyd alleen die Gees u kan gee.  

U moet uself egter altyd eers tot `n opnamehouer vir die goddelike Gees maak, wat slegs die liefde kan volbring. Dan kan My Gees by u binnestroom en dit sal waarlik heerlike vrugte afwerp, wat waarlik `n verryking vir u mense is en bly tot in alle ewigheid. En so kan en sal mense op hierdie manier ook die waarheid oorgebring word en dit is gevolglik moontlik dat u self deur God onderrig sal word in die hele waarheid, as u dit self toelaat dat My Gees homself openbaar, want dit is `n aangeleentheid van slegs u wil, waartoe geen mens gedwing word nie. As u egter daartoe bereid sal wees, deurdat u uself uit vrye wil, deur `n lewe in liefde, sal vorm tot `n opnamehouer vir My Gees, dan sal dit lig word in u. Dan sal u spoedig die helderste insig hê, dan sal kennis ontsluit word en alle geestelike samehang sal vir u duidelik word. 

Dan word die duisternis van die nag waarlik deurboor, die geestelike son sal in u hart straal. Dit sal dan ewiglik nie meer donker word in u nie, want u het `n egte lig van Myself af ontvang, wat u weer mag uitstraal in die nag.

Verwonder u dus nie waar die wysheid van die een vandaan kom, terwyl die ander haar nog nie besit nie. Vra uself nie af waarom dit nog so donker is in die harte van die mense nie, want nou ken u die antwoord, u moet vir uself daardie lig soek en dit sal helder word omdat u lig begeer. U mense moet glo dat Ek met u in verbinding staan, dat Ek nie wil hê dat u uself in die ewige nag moet bevind nie. 

Maar ook moet u die duisternis self wil ontvlug en aanstaltes maak om `n lig in u te laat ontsteek. U moet weet dat Ek `n klein vonkie in u gelê het, dat dit egter van u vrye wil sal afhang of u die vonkie wil laat ontvlam tot `n vuur. En hierdie vuurgloed sal dan op My gespits wees en homself weer met die Vuur van die Ewige Liefde verenig. En dit sal weer tot gevolg hê dat My Gees homself uitstort in so `n toebereide houer en die duisternis nou verdryf het, waarin die siel solank gesmag het, totdat sy My opgeneem het; totdat die liefde in u My met aandrang gesoek het en die duisternis deurbreek is. Want dan kan Ek werk in die mens en waar Ek deur My Gees werk, daar is lig, insig en saligheid.  

AMEN

Die vereniging van die geestesvonk met die Vadergees

B.D.6575 - 17 Junie 1956 

Wanneer die gees in die mens tot die lewe ontwaak, dan is die verbinding met My ook tot stand gebring. Want die gees in die mens is `n vonk van My Vadergees, hy is `n deel van My en sodoende dieselfde as Ekself - sodat u nou ook tereg mag sê: "God is in my!". Want die gees in u ontwaak eers dan tot lewe, wanneer u die liefde beoefen en dan kan Ek ook as die ewige Liefde Self in u wees.  

U almal dra nou weliswaar hierdie goddelike vonk in u, maar hy kan deur u eie wil - deur u lewenswandel - bedorwe word en so bly tot u dood. Dan het u u lewe dus sonder God geleef, omdat u sonder liefde geleef het en daarom elke band met My na u, onmoontlik maak. Maar u het u aardse lewe geleef en sodoende `n groot barmhartigheid onbenut gelaat. U het nie die doel van u beliggaming as mens nagekom nie. U het u nie verenig met My nie, maar het in u eieliefde bly vassteek, waarin u uself eens deur u afvalligheid van My, begewe het. Om hierdie vereniging moontlik te maak, het Ek u deur `n groot daad van barmhartigheid tegemoetgekom. Ek het vir die eerste keer `n vonkie van My goddelike Gees in u gelê en spoor u nou gedurig aan om die vonkie te laat ontbrand, deurdat Ek u deur middel van lotgevalle in situasies plaas, waarin u vanuit `n goeie wil, werk in liefde kan verrig. 

Dit was en is vir u mense baie moontlik om die liefdesvonk in u tot `n vlam te laat word. Dit ontbreek u waarlik nie aan geleenthede nie, maar dit is `n daad van die vrye wil en u kan dus ook versuim om in liefde te lewe. Dan sluimer die gees in u en kan homself nie uiter nie. U het dus nie die verbinding met My tot stand gebring nie en is dood - ofskoon u dink dat u lewe. En u aardse lewe is dan tevergeefs, omdat `n lewe sonder God nooit tot vooruitgang kan lei nie, maar daarenteen die verbinding met My teenstander aantoon. Ekself kan dus nie in u wees nie, omdat u die toegang van My tot u self belet deur u liefdelose toestand.  

Hierdie toestand onder die mense is heelwat in teenstelling met dit, waarin die mense hulleself innig by My aansluit, waarin hulle in die liefde lewe en hulleself laat lei deur My Gees. Die eerste toestand is altyd dan te sien, wanneer die mense geen geloof meer het in Jesus Christus nie, wat hulle deur Sy kruisdood wil help om hulle swak wil te versterk - om hulle los te maak van My teenstander.

Die goddelike leer van die liefde wat die mens Jesus op aarde gepredik het, moes aan die mense die weg toon tot die eenwording van die geestesvonk in hulle met die Vadergees van die Ewigheid. Daarom leef Jesus vir Sy medemens `n lewe in liefde voor en bewys hulle ook die resultaat van so 'n lewenswandel - die totale vereniging met My, wat in Sy taal en werk op aarde te sien was. Wat vir die offerdood van Jesus onmoontlik was deur die swak wil van die mense, wat nog met die oersonde belas was, dit kon die mense na Sy kruisdood volbring, omdat hulle die krag daartoe geskenk was - sodra hulle Jesus Christus erken as God se Seun en Verlosser van die wêreld en hulle `n beroep op Sy hulp doen. En nou was dit ook moontlik dat hulle die vereniging met My self tot stand kon bring, dat hulle self deur werke van liefde, die geestesvonk in hulleself tot lewe kan wek en Ek Self nou in hulle kan werk. 

Egter sonder Jesus Christus, kan die gees van geen enkele mens gewek word nie, want Ekself kan nie wees in hom wat Myself afwys nie, wat nie in My glo nie, dat Ek hom verlos het van sonde en dood. My geestesvonk rus weliswaar in elke mensesiel, maar die liefde wek hom eers tot lewe. Die liefde herken egter vir Jesus Christus! Sy herken My in Hom en sy verbind haarself met My - of anders gesê: die liefde is die goddelike vonk, wat haarself met die Vuur van die ewige Liefde wil verenig. Dan is daar egter lewe in u, al verloor u ook u aardse lewe. U het al uit die dood opgestaan tot die lewe, sodra die gees in u lewend geword het en u kan nou vir ewig nie meer die lewe verloor nie, omdat u nou teruggekeer het tot My - en dat by My vir ewig geen dood meer bestaan nie. 

AMEN

God se sorg vir die mens

B.D.7540 - 6 Maart 1960

Soek eers die Ryk van God, want dit is die opdrag van u aardse lewe; om met My en My Ryk in kontak te kom, sodat die Ryk u eens weer kan opneem wanneer u die aarde sal verlaat. Dit is ook u enigste opdrag, omdat al die ander hulleself dan vanself sal reël, wanneer u die moeite sal doen om aan hierdie opdrag te voldoen. 

U is in hierdie materiële wêreld geplaas om die geestelike Ryk in hierdie aardse wêreld te soek. Maar daar is ook `n heerlike belofte aan u gegee; dat u ook in hierdie wêreld staande sal kan bly, as u hierdie verpligting gewoonweg vervul, naamlik om eers die Ryk van God te soek. Daar is aan u as`t ware `n beloning deur My toegesê, net dit moes u al aangespoor het om aan My dringende versoek aan u, gehoor te gee. Want die stryd om te bestaan - die sorg vir u aardse lewe, word as`t ware deur My belofte vir u bespaar. 

U hoef maar net sorg te maak oor die heil van u siel, en die sorg vir u liggaamlike welsyn sal deur My oorgeneem word en alles sal vir u gereël word, wat u andersins groot inspanning sou gekos het, as u dit alles self moes doen. Ek neem vir u die sorge op My, wat die aardse lewe van u eis, sodra u My voorwaarde nakom, naamlik om eers na My Ryk en sy geregtigheid te strewe, dit wil sê, as u uself sonder beperking aan My oorgee.

Dan het u ingesien dat Ek u God en Skepper is, u Vader van die Ewigheid en u weet dat daar slegs algehele geregtigheid by My bestaan, `n lewe ooreenstemmend met die rypheid van u siel, en dat u daarom My en My Ryk sou moet soek, wat nou geopen sal word vir u wat uself aan My oorgegee het in volle vertroue op My regverdigheid. U moet slegs `n korrekte lewe lei met die oog daarop dat u My Ryk wil verwerf. U moet strewe na `n innige band met My. 

Ek is egter nie in die wêreld te vinde nie, want My Ryk is nie van hierdie wêreld nie. Daarom moet u u gedagtes hemelwaarts rig, weg van die wêreld en haar verleidings. U moet steeds dink aan My Ryk, u ware vaderland, wat u eens verlaat het en waar u ook eendag na moet terugkeer.

Dit sal u nooit spyt om My raad op te volg nie, om na die Ryk te strewe, want dan sal u ook tegelykertyd van al u aardse sorge verlos word, omdat Ek dit van u oorneem, en My sorg sal waarlik na u uitgaan in al u nood en begeertes. Ek sal sorg dra vir u aardse bestaan, soos `n Vader vir sy kinders. Ek sal u gee wat u materieel nodig het en Ek sal u oorlaai met geestelike goedere in oormaat. Want sodra u u blik op My en My Ryk sal rig, kom daar ook barmhartigheidsgawes uit die Ryk na u toe en die band met My sal steeds stewiger word, die aardse lewe sal u nie meer beswaar nie.

U sal dit wat u nodig het - liggaamlik en geestelik gratis kry, want u het nou van die gevaar ontsnap om voor die wêreld en haar verleidings te beswyk, om heeltemal deur haar ten gronde te gaan. En gevolglik het u ook van die vors van die wêreld ontkom, wat sy heerskappy oor u verloor het. Want u het u heeltemal bewustelik gekeer na My Ryk, wat u nou ook ten deel geval het. Soek eers na My Ryk, al die ander sal vir u gegee word. Hierdie belofte moet u aanspoor om die verbinding met My en My Ryk te soek, want dit is nog die aardse sorge wat u dikwels teenhou, wat vir u swaarder weeg as die sorg vir u siel. Maar Ek beloof u versekerde hulp. Ek neem al u sorge op My, mits u My en My Ryk eers sal soek.

En daarom kan u heeltemal sorgloos u aardse lewe lei as u maar altyd hierdie belofte vir uself voor oë sal hou. Maar weinig mense neem hierdie Woorde ernstig op, wees egter vry van elke wêreldse las, want Ek neem dit Self op My. En Ek sal elkeen in liefde aanneem wat altyd slegs poog om My en My Ryk te verwerf. En u sal ook u doel bereik. U sal My vind en uself met My verenig. U sal u aardse lewe nie vergeefs lewe nie, u sal opgeneem word in My Ryk en salig wees.

AMEN
